
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Ulug‘ davlat arbobi, ilm-fan va madaniyat 
homiysi, shavkatli sarkarda va dunyo tarixida 
o‘chmas iz qoldirgan kuchli strateg — Amir 

“Buyuk alloma va adiblarimiz, aziz-avliyolarimizning bebaho merosi, 
yengilmas sarkarda va arboblarimizning jasoratini yoshlar ongiga singdirish, 

ularda milliy g‘urur va iftixor tuyg‘ularini kuchaytirishga alohida e’tibor 
qaratishimiz kerak”.

Shavkat MIRZIYOYEV, 

O‘zbekiston Respublikasi Prezidenti

9-aprel — Amir Temur tavallud topgan kun 

ADOLATNI SHIOR TUTGAN 
BUYUK HUKMDOR

Temur tavalludiga bu yil 688-yil to‘ldi. Buyuk 
ajdodimizning shonli tarixi yetti asrki, unutilmaydi, 
hamon o‘z qudrati bilan o‘tmishdan sado beradi. 

Zotan, 40 ga yaqin davlatlarni yaxlit saltanatga 
aylantirgan Sohibqironning bashariyat oldidagi 
xizmati beqiyos.

Millatimiz va ona zaminimiz dovrug‘ini dunyoga 
taratgan, Vatan va el timsoliga aylangan Amir 
Temur shaxsi o‘rganilgani sari uning buyuk siymosi 
yuksalaveradi, yangi qirralari yuzaga chiqaveradi. 

Ami r  Temur  dunyo  yuz in i  ko ‘ rgan 
tarixiy vaziyatni mushohada etar ekanmiz, 
Sohibqironning bolaligi, yoshligi mamlakat mo‘g‘ul 
istilochilari zulmi ostida qolgan, xalqimiz eng 
buyuk ne’mat bo‘lmish mustaqillikdan mahrum 
etilgan, ijtimoiy-iqtisodiy hayotda qashshoqlik, 
fan va madaniyatda tushkunlik hukm surayotgan 
sharoitda kechganini ko‘ramiz. 4

JIZZAX VILOYATI AVTOMOBILSOZLIK  
JADAL RIVOJLANAYOTGAN HUDUDGA AYLANMOQDA

Prezident Shavkat Mirziyoyev 8-aprel kuni sanoatning yuqori texnologik tarmoqlari, qishloq xo‘jaligi va boshqa yo‘nalishlarda  

amalga oshirilayotgan loyihalar, mahallalarda aholi daromadlarini oshirish bo‘yicha olib borilayotgan ishlar bilan tanishish, yangi korxonalar qurilishiga 

start berish, ijtimoiy-iqtisodiy rivojlantirishning ustuvor vazifalarini muhokama qilish maqsadida Jizzax viloyatiga tashrif buyurdi.

Farmonga muvof iq  O ‘zbek is ton  Respub l i kas i 
Konstitutsiyasining 109-moddasi 23-bandiga asosan jazo 
muddatini o‘tayotgan hamda qilmishiga chin ko‘ngildan 
pushaymon bo‘lgan va tuzalish yo‘liga qat’iy o‘tgan 426 nafar 
shaxs afv etildi.

Afv etilgan shaxslarning 135 nafari asosiy jazodan 
to‘liq ozod etildi, 200 nafari jazoni o‘tashdan muddatidan 
ilgari shartli ozod qilindi, 26 nafarining ozodlikdan mahrum 
etish jazosi yengilroq jazo bilan almashtirildi. Shuningdek,  
65 nafar shaxslarga tayinlangan ozodlikdan mahrum etish 
jazosining muddatlari qisqartirildi.

Afv eti lganlarning 11 nafarini chet el fuqarolari,  
50  nafarini ayol, 13  nafarini 60 yoshdan oshgan 
e r k a k l a r ,  1 5 7  n a f a r i n i  y o s h l a r  ( s h u l a r d a n  
3 nafari voyaga yetmaganlar) hamda 5 nafarini taqiqlangan 
tashkilotlar faoliyatida qatnashgan shaxslar tashkil etadi.

Farmon ijrosi yuzasidan afv etilgan shaxslarni oilasi va 
yaqinlari bag‘riga qaytarish, ijtimoiy hayotga moslashib, foydali 
mehnat bilan shug‘ullanishlari, sog‘lom turmush tarzini yo‘lga 
qo‘yib, jamiyatda munosib o‘rin topishlari uchun ularga ko‘mak 
berish bo‘yicha mas’ul vazirlik va idoralarga tegishli topshiriqlar 
berildi.

O‘zbekiston Respublikasi Prezidentining
Q A R O R I

O‘zbekiston Respublikasi 
             Prezidenti  Sh. MIRZIYOYEV

Toshkent shahri,
2024-yil 8-aprel

MUBORAK RAMAZON HAYITINI NISHONLASH TO‘G‘RISIDA
Xalqimiz uchun asrlar davomida ezgulik, mehr-oqibat, 

xayru saxovat, ma’naviy poklanish ayyomi bo‘lib kelayotgan 
muborak Ramazon oyini bu yil yurtimiz mo‘min-musulmonlari 
o‘zgacha shukuh va hamjihatlik bilan o‘tkazdilar. Ayniqsa, 
rahmat va mag‘firat nurlari yog‘iladigan ushbu saodatli kunlarda 
kam ta’minlangan va ehtiyojmand oilalar, nogironligi bo‘lgan 
shaxslarga moddiy va ma’naviy yordamlar ko‘rsatilayotgani, 
barcha hududlarimizda keng jamoatchilik vakillari ishtirokida ehson 
dasturxonlari yozilib, el-yurtimizning tinchligi, baxti va kelajagi 
uchun duoyi fotihalar qilinayotgani bu oyning fayzu tarovatini 
yanada oshirmoqda.

Hech shubhasiz, bunday savobli va oliyjanob ishlar Yer yuzidagi 
barcha insonlarni doimo do‘st va birodar bo‘lib yashashga da’vat 
etadigan muqaddas islom dinimizning ezgu g‘oyalarini chuqur his 
etgan holda mamlakatimizdagi tinchlik va barqarorlikni, turli millat 
va konfessiyalar o‘rtasidagi totuvlikni mustahkamlashga, bugungi 

yorug‘ hayotimizning qadriga yetib, uni yanada obod va farovon 
etishga xizmat qilmoqda.

Muborak Ramazon hayiti kunlarida yanada yaqqol namoyon 
bo‘ladigan ana shunday an’ana va qadriyatlarimizni asrab-avaylash 
hamda keng targ‘ib etish maqsadida:

1. Joriy yilda Ramazon hayitining birinchi kuni 10-aprel 
— chorshanba kuniga to‘g‘ri kelishi haqidagi O‘zbekiston 
musulmonlari idorasining axboroti ma’lumot uchun qabul qilinib, 
mamlakatimizda 2024-yil 10-aprel kuni Ramazon hayiti bayrami 
sifatida keng nishonlansin.

2. Qoraqalpog‘iston Respublikasi Vazirlar Kengashi, viloyatlar 
va Toshkent shahar hokimliklari Din ishlari bo‘yicha qo‘mita, 
O‘zbekiston mahallalari uyushmasi, Ijtimoiy himoya milliy agentligi 
va boshqa hamkor tashkilotlar bilan birgalikda Ramazon hayitini 
xalqimizning milliy an’ana va urf-odatlariga uyg‘un holda 
o‘tkazish bo‘yicha tegishli chora-tadbirlarni amalga oshirsin.

Turizm qo‘mitasi Transport vazirl igi bilan birgalikda 
yurtdoshlarimiz uchun Ramazon hayiti kunlarida mo‘tabar 
ziyoratgohlar va tarixiy qadamjolarga ziyoratlarni tashkil etish 
maqsadida qulay sharoit va imkoniyatlar yaratsin.

3. O‘zbekiston Milliy teleradiokompaniyasi, O‘zbekiston Milliy 
axborot agentligi va boshqa ommaviy axborot vositalariga Ramazon 
hayitini nishonlash bilan bog‘liq tadbirlarni keng yoritish tavsiya 
etilsin.

4. Mazkur qarorning ijrosini nazorat qilish O‘zbekiston 
Respublikasi Bosh vaziri A.N.Aripov va O‘zbekiston Respublikasi 
Prezidentining maslahatchisi M.M.Kamilov zimmasiga yuklansin. 

INSONPARVARLIKNING 
YUKSAK NAMUNASI

O‘zbekiston Respublikasi  
Prezidenti Shavkat Mirziyoyev  

muborak Ramazon hayitini nishonlash 
arafasida xalqimizga xos ezgulik, 

bag‘rikenglik, insonparvarlik, mehr-
oqibat va kechirimli bo‘lish kabi oliyjanob 

fazilatlarning yorqin ifodasi sifatida 
“Jazo muddatini o‘tayotgan, qilmishiga 
chin ko‘ngildan pushaymon bo‘lgan va 

tuzalish yo‘liga qat’iy o‘tgan  
bir guruh shaxslarni afv etish 

to‘g‘risida”gi Farmonni imzoladi.

(Davomi 2-betda).

O‘zbekiston Respublikasi Prezidenti  
Matbuot xizmati surati.

Birinchi manzil Forish tumanidagi “Basalt 
Uzbekistan” klasteri bo‘ldi.

Forish hududi bo‘yicha viloyatda eng 
katta tuman. Lekin yerdan foydalanish 
samaradorligi ancha past edi. Adir va 
yaylovlarda, asosan, chorva boqilib, sanoat 
korxonasi yo‘q edi. 

Yetti yil avval Forishga sanoat kirib 
keldi — Olmossoy konidan bazalt toshini 
qazib olib, undan tola tayyorlash yo‘lga 
qo‘yildi. Noyob, innovatsion texnologiya 
asosida qurilish sanoati uchun muhim 
bo‘lgan armatura va setkalar ishlab chiqarila 
boshlandi.

D a v l a t i m i z  r a h b a r i  2 0 1 9 - y i l 
yanvar oyida bu korxonaga tashr i f 
buyu r ib ,  un ing  fao l i ya t i n i  yanada 
k e n g a y t i r i s h ,  m a h s u l o t l a r  t u r i n i 

ko ‘pay t i r i sh  bo ‘y i cha  ko ‘ rsa tma la r 
bergan edi .

Shu asosida bozordagi talab, xomashyo 
olinadigan konlar o‘rganildi. Germaniya, 
Fransiya, Italiya, Chexiya kabi davlatlardan 
eng zamonaviy texnologiyalar keltirildi. 
Natijada 300 gektar maydonda umumiy 
qiymati 498 million dollarlik oltita loyiha 
tashkil etilib, korxona klasterga aylantirildi. 

Davlatimiz rahbari xomashyo toshlari va 
tayyor mahsulotlarni ko‘zdan kechirdi.

Klasterda yiliga 177 ming tonna bazalt 
toshidan maxsus tola, direkt roving, fibra, 
armatura, kompozit geosetka, quvurlar, mato 
va issiqlik-izolyatsiya plitalari kabi 42 turdagi 
mahsulot ishlab chiqarilmoqda. Jumladan, 
o‘tgan yili 45 ming tonna 554 milliard so‘mlik 
mahsulot tayyorlangan. Ularga dunyoda 

talab yuqori. Mahsulotlarning 80 foizi 
AQSH, Buyuk Britaniya, Polsha, Italiya, 
Chexiya, Gruziya, Rossiya, Turkiya, Belarus, 
Qozog‘iston, Qirg‘iziston, Tojikiston kabi 
davlatlarga eksport qilingan.

Klasterda 1 ming 700 dan ortiq kishilar 
ish bilan ta’minlangan.

Mutaxassislarning aytishicha, bazaltdan 
tayyor langan qur i l i sh  mater ia l la r i 
zanglamaydi. Yengil, lekin mustahkam. 
Beton qorishmalarining ishqorli muhitiga, 
tuzli va kislota aralashmalariga chidamli. 
Devorga bazal t  mater ia l i  ish lat ish 
mustahkamlikni oshiradi, binoda issiqlikni 
yaxshi saqlaydi. Yonuvchan emasligi yana 
bir muhim tomoni. Shu bilan birga, mahsulot 
narxi ham nisbatan arzon. 

Ushbu mahsulotlarni kommunal xo‘jaligi, 

avtomobilsozlik, to‘qimachilik, neft-gaz 
va boshqa tarmoqlarda qo‘llash bo‘yicha 
taqdimot qilindi.

Prezidentimiz buning afzall iklarini 
tadbirkorlarga tushuntirish, ularning o‘zaro 
hamkorligini rivojlantirish bo‘yicha ko‘rsatma 
berdi. Yangi davlatlarga sifat sertifikatlari 
olib, tashqi bozorga chiqishni yanada 
faollashtirish, xalqaro qurilish va sanoat 
kompaniyalari bilan hamkorlikni yo‘lga 
qo‘yish zarurligini ta’kidladi.

Kelgusi yil klasterning korxonalaridan 
biri — “Basfiber treyd” tomonidan yiliga 
25 ming tonna bazalt toshidan tola va 
mato ishlab chiqarish quvvati yaratiladi. 
Hozirgi paytda 145 million dollarlik zarur 
uskunalar keltirilgan. Bu yangi loyiha asosida 
ishlab chiqarilgan mahsulot ichki ehtiyojni 
qoplash bilan bir qatorda, 90 foizi eksportga 
yo‘naltiriladi.

Mutasaddilarga shu yerning o‘zida 
500 million dollarlik, qo‘shilgan qiymati 
yuqori bo‘lgan 20 turdagi yangi loyihalarni 
joylashtirish vazifasi qo‘yildi. Natijada 
qo‘shimcha 2 mingta ish o‘rni paydo bo‘ladi.

Davlatimiz rahbari Sharof Rashidov 
tumanida qurilayotgan “Yangi O‘zbekiston” 
massivini borib ko‘rdi.

Viloyatda ilgari hech bunday keng 
ko‘lamli qurilishlar bo‘lmagan edi. So‘nggi 
yillarda o‘nlab zavodlar ishga tushirildi, 
yangi sanoat tarmoqlari paydo bo‘ldi. 
Shunga yarasha ijtimoiy infratuzilma ham 
barpo etilmoqda.

Sharof Rashidov tumanining bu hududi 
adir yonbag‘ri, undan deyarli foydalanilmas 
edi. Hozir 140 gektarli ulkan maydonda 
jadal quril ish ketmoqda. Loyiha uch 
bosqichli bo‘lib, 3 ming 936 xonadonli 
105 ta ko‘p qavatli uy barpo etilishi 
rejalashtirilgan. Uylar 9, 12 va 16 qavatli 
bo‘lib, bu ham Jizzax sharoitida yangilik.

Ayni paytda birinchi bosqich doirasida 
204 xonadonli 4 ta ko‘p qavatli uy, markaziy 
qozonxona, shourum va ichki yo‘llar 
qurilgan. Yana 16 ta turarjoy, maktab va 
maktabgacha ta’lim muassasasi, savdo 
markazi bunyod etiladi. “Innotexnopark” 
aholini ish bilan ta’minlashda qo‘l keladi.

Ikkinchi bosqich 2026, uchinchisi 
2028-yillarga reja qilingan. Bunda uylardan 
tashqari mahalla markazi, poliklinika, 
masjid, mehmonxona, bolalar va sport 
o‘yingohlari, “Yangi O‘zbekiston” bog‘i 

barpo etiladi. Bo‘sh maydonlarga ham 
daraxtlar ekilib, xiyobonga aylantiriladi.

D a v l a t i m i z  r a h b a r i  b u  y i l 
rejalashtir i lganiga qo‘shimcha uylar 
qurib, imtiyozli ipoteka kreditlari orqali 
aholiga xarid imkoniyatini yaratish bo‘yicha 
ko‘rsatmalar berdi. Shunga mutanosib 
ravishda infratuzilma tarmoqlari, maktab, 
bolalar bog‘chasi kabi ijtimoiy muassasalar 
quri l ishini jadal lashtir ish, savdo va 
xizmatlarni, jumladan, yo‘l bo‘yida umumiy 
ovqatlanish shoxobchalarini tashkil etish 
muhimligi ta’kidlandi.

Jizzax viloyatida uchta shunday massiv 
barpo etilmoqda. Ularda 4 ming 700 
xonadonga ega 156 ta ko‘p qavatli uy 
quriladi. Aholi barcha ijtimoiy xizmatlar bilan 
ta’minlanadi. “Yangi O‘zbekiston” massivlari 
qurish harakati O‘zbekiston Respublikasi 
Prezidentining 2021-yil 9-dekabrdagi 
F a r m o n i g a  m u v o f i q  b o s h l a n g a n . 
Umuman, mamlakatimizda 53 ta massivda 
bunyodkorlik ishlari olib borilmoqda. 
Bugungi kunda 14 ming 400 ta xonadonli 
409 ta ko‘p qavatli uy foydalanishga 
topshirilgan. Joriy yilda bunday massivlarda 
31 ming 447 ta xonadondan iborat 767 ta 
turarjoy qurilishi belgilangan.

Prezident Shavkat Mirziyoyev Sharof 
Rashidov tumanidagi Tuyoqli mahallasida 
bo‘lib, aholi turmush sharoiti va daromadlari 
bilan qiziqdi.

Mahallalardagi imkoniyatlarni ishga 
solib, aholi bandligini ta’minlash bugun 
davlat siyosati darajasiga ko‘tarilgan. Bunda 
eng qulay va hammabop imkoniyatlardan 
biri tomorqadan foydalanishdir.

O‘zbekiston Respublikasi Prezidentining 
shu yil 5-martdagi “Aholi xonadonlarida 
sanoat usulida mahsulot ishlab chiqarishni 
qo‘llab-quvvatlash hamda tomorqa va 
dehqon xo‘jaliklarida yangi zaxiralarni ishga 
solishga doir chora-tadbirlar to‘g‘risida”gi 
qarorida katta imkoniyatlar belgilandi.

Bunday omilkorlikni Tuyoqli mahallasida 
ham ko‘rish mumkin. 678 ta xonadonning 
deyarli hammasida tomorqa bor. Ularning 
jami maydoni 36 gektar. Mevali daraxtlar, 
tok va sabzavotlar yaxshi hosil beradi. 314 
ta xonadondagi issiqxonalarda poliz ekinlari 
va gul ko‘chatlari yetishtiriladi. 

D a v l a t i m i z  r a h b a r i  s h u  y e r l i k 
Abdumo‘min Karimov xonadonini kirib 
ko‘rdi.

Uyning tomorqasi 12 sotix, shundan 7 
sotixida issiqxona barpo etilgan. Bundan 
tashqari, chorva, tovuq, asalari boqiladi. 
Xonadon egasi  ro‘zg‘orbop ekinlar 
yetishtirib, yiliga 200 million so‘mdan ziyod 
daromad olayotganini so‘zlab berdi.

— O‘rtacha mahalladagi shu oddiy 
xonadon misolida ko‘ryapmizki, oilaning 
o‘zida harakat bo‘lsa, yaxshi daromad 
topsa bo‘ladi. Aholi ixtiyorida tomorqalar, 
undan foydalanaman degan insonlar ham 
ko‘p. Faqat ularga yordam berish kerak. 
Masalan, mahalliy korxonalarni jalb etib, 
issiqxona qurilmalari, voish, asalari uyasi, 
ko‘chat, urug‘lik va ozuqalarni yaxlit to‘plam 
qilib, arzon narxda yetkazib berish zarur, — 
dedi Shavkat Mirziyoyev.

P rez iden t  shu  ye rda  “maha l l a 
yettiligi” bilan suhbatlashdi. Joylardagi 
imkoniyatlarni to‘liq ishga solish orqali 
oilalarning daromadini, xarid qobiliyatini 
oshirish haqida so‘z yuritildi. Bu ularning 
hayot sifatida, salomatligida, farzandlari 
kamolida aks etib, jamiyat rivojiga hissa 
bo‘lib qo‘shilishi ta’kidlandi.

Shundan so‘ng Prezident Shavkat 
Mirziyoyev “ADM Jizzakh” avtomobil zavodi 
faoliyati bilan tanishdi.

Old in lar i  J izzax v i loyat i  sanoat 
ko ‘ r sa t k i ch la r i  eng  pas t  bo ‘ l gan 
hududlardan biri edi. Bugungi kunda har bir 
tumanga sanoat kirib bordi.

Viloyat sanoatini rivojlantirishda “Jizzax” 
erkin iqtisodiy zonasi katta o‘rin tutmoqda. 
U mahsulot ishlab chiqarish bo‘yicha 
respublikada uchinchi, eksport hajmi 
bo‘yicha esa oltinchi o‘rinda turadi. Keyingi 
yillarda uning faoliyati takomillashtirilib, 
ishlab chiqarishga qulaylik kengaytirildi. 
Bugungi kunda sanoat zonasida 33 ta 
loyiha amalga oshirilib, 7 ming 670 kishi 
ishlamoqda.

“ADM Jizzakh” mas’uliyati cheklangan 
jamiyat i  sanoat zonasida samaral i 
faoliyat yuritayotgan korxonalardan biri. U 
2021-yilda tashkil etilgan. O‘tgan uch yilda 
“Kia”, “Chery” hamda “Haval” brendlari 
ostida 23 turdagi 36 mingta avtomobil 
ishlab chiqarilgan.

XOTIN-QIZLAR BANDLIGI, 
TADBIRKORLIK RIVOJI VA 

QIRSADAQ TAJRIBASI
Avval xabar berilganidek, o‘tgan qisqa vaqt mobaynida Oliy Majlis Senati 

Raisi Tanzila Norboyeva rahbarligidagi respublika ishchi guruhi tomonidan 
Yangiyo‘l va Oqqo‘rg‘on tumanlarida xotin-qizlar bandligini ta’minlash va 
tadbirkorlik faoliyatini qo‘llab-quvvatlashni mahalladan boshlash bo‘yicha 
namunaviy tizimni ishlab chiqish yuzasidan muhim chora-tadbirlar ko‘rildi. 

Senator va hayot

Olmazor tumanidagi yangilanish jarayonlari 
ko‘zdan kechirildi

Oliy Majlis Senati Raisi Tanzila Norboyeva aholi bilan bevosita muloqot 
qilish maqsadida poytaxtimizning Olmazor tumanida bo‘ldi. Tashrif davomida 
tumanning ijtimoiy-iqtisodiy rivojlanish jarayonlari, ta’lim muassasalari, ijtimoiy 
obyektlardagi shart-sharoitlar va bandlik masalalariga e’tibor qaratilib, 
mahalla faollari va aholi vakillari bilan uchrashuvlar o‘tkazildi. Ijtimoiy 
himoyaga muhtoj oilalar holidan xabar olindi.

PARLAMENTLARARO ALOQALAR 
YANADA MUSTAHKAMLANADI

Muloqot

So‘nggi yillarda O‘zbekiston pragmatik va chuqur o‘ylangan 
tashqi siyosat yuritish, qo‘shni davlatlar bilan yaxshi qo‘shnichilik va 
strategik sheriklik munosabatlarini jadal rivojlantirish, tashqi aloqalar 
geografiyasini kengaytirishga ustuvor ahamiyat qaratib, iqtisodiy 
diplomatiyani kuchaytirmoqda. Ushbu yo‘nalishda olib borilayotgan 
ishlar natijasida nafaqat yaqin qo‘shnilarimiz, balki iqtisodiy jihatdan 
yetakchi davlatlar bilan ham teng manfaatli hamkorlik yuqori pog‘onaga 
ko‘tarilmoqda. 

Muloqot chog‘ida mamlakatlarimiz o‘rtasidagi savdo-
iqtisodiy va investitsiyaviy hamkorlikni kengaytirish, 
madaniy-gumanitar almashinuvni faollashtirish, 
parlamentlararo munosabatlarni yangi bosqichga olib 
chiqish masalalari ko‘rib chiqildi.

Qayd etilganidek, keyingi yillarda savdo ko‘rsatkichlari 
va hamkorlik loyihalari soni ortib bormoqda. 2023-yilda 
tovar ayirboshlash 23 foizga oshdi. Shundan kelib chiqib, 
ikkala davlat ham o‘zidagi bor salohiyat va imkoniyatni 
ishga solishi, transport-logistika, bank-moliya, turizm 
kabi yo‘nalishlarda qo‘shma loyihalarni amalga oshirishi 
zarurligi yuzasidan o‘zaro fikr almashildi. 

Uchrashuvda xalqlarimizni bir-biriga yanada 
yaqinlashtirish maqsadida madaniy-gumanitar aloqalarni 
faollashtirish masalasiga alohida e’tibor qaratildi. 
O‘zbekiston va Gruziya xalqlarini an’anaviy mustahkam 
do‘stlik rishtalari bog‘lab turishi, madaniy tadbirlarning 
tez-tez o‘tkazilishi hamda har jihatdan juda yaqin 
xalqlarimiz munosabatlarini rivojlantirishga xizmat qilishi 
urg‘ulab o‘tildi. 

Ikki mamlakat o‘rtasida erishilgan oliy darajadagi  
kelishuvlarning samarali ijrosini ta’minlash uchun 
parlamentlar o‘rtasida muntazam muloqotni yo‘lga qo‘yish, 
bu jarayonda parlamentlararo do‘stlik guruhlarining  
muvofiqlashtiruvchi sifatidagi rolini oshirishga ham e’tibor 
qaratildi.

Shuningdek, uchrashuvda gender tenglik, hududlar 
o‘rtasida aloqalarni mustahkamlash hamda xalqaro 
tashkilotlar doirasidagi hamkorlikni yanada rivojlantirishga  
kelishib olindi. 

“Xalq so‘zi”.

Ishchi guruhning Toshkent viloyatiga 
tashrifidan so‘ng Qirsadaq mahallasida xotin-
qizlarni kasb-hunarga o‘qitish, bandligini 
ta’minlash va tadbirkorlikka jalb etish ishlari 
mutlaqo yangicha yondashuvlar va tizim 
asosida yo‘lga qo‘yildi.

Senat Raisi boshchiligida selektor tarzida 
o‘tkazilgan respublika seminarida bu ishlarni 
yurtimizning barcha hududida joriy etish 
masalasi ko‘rib chiqildi.

Unda senatorlar, tegishli vazirlik va 
idoralar, ularning hududiy boshqarmalari, 
respublikadagi barcha mahalliy Kengashlar, 
uning doimiy komissiyalari, hokimliklar va 
tijorat banklari vakillari, mahalla faollari, 
ekspert va mutaxassislar ishtirok etdi.

Tadbirda Prezident Shavkat Mirziyoyev 
7-mart kuni Xalqaro xotin-qizlar kuni 
munosabati bilan o‘tkazilgan anjumandagi 
nutqida ayollarni qo‘llab-quvvatlashga doir 
dolzarb vazifalarni belgilab bergani alohida 
aytib o‘tildi.     

Ta’kidlanganidek, joriy yilda 9 442 ta 
mahalladagi 580 mingga yaqin ishsiz 
ayollarning bandligini ta’minlash, 205 ming 
nafar opa-singlimizni mehnat bozorida talab 
yuqori bo‘lgan kasblarga tayyorlash, oilaviy 
tadbirkorlik uchun kreditlarning kamida 
40 foizini ayollar taklif etgan loyihalarga 
yo‘naltirish rejalashtirilmoqda. 

Shunga muvofiq ishchi guruh tomonidan 
o‘tgan qisqa vaqt ichida bir qator ishlar 
bajarildi. Jumladan, respublika bo‘yicha 
mahallalar kesimida ishlash istagidagi 589 
ming nafar xotin-qiz ro‘yxati shakllantirildi. 
Hududlar va tarmoqlar kesimida 2024-yilda 
252 ming 885 nafar xotin-qizni kasb-
hunarga va tadbirkorlik ko‘nikmalariga 
o‘qitish bo‘yicha maqsadli ko‘rsatkichlar 
ishlab chiqildi.

S h u n i n g d e k ,  X a l q  b a n k i , 
“Mikrokreditbank”, Biznesni rivojlantirish 
banki orqali xotin-qizlar tadbirkorligini 
rivojlantirishga oid 250 ta tavsiyaviy biznes-
loyiha tayyorlandi. 

O‘z tadbirkorlik faoliyatini boshlash 
istagidagi shaxslarga qulaylik yaratish 
maqsadida “Loyihalar fabrikasi” elektron 
platformasini tashkil etish konsepsiyasi ishlab 
chiqildi, unga Xalq banki, “Mikrokreditbank”, 
Biznesni rivojlantirish banki mavjud elektron 
dasturlari integratsiya qilinishi belgilab olindi.

Shu bilan birga, 2024-2025-yillarda 
tadbirkorlik, daromad topishga qaratilgan 
muayyan mehnat faoliyati bilan shug‘ullanish 
va faoliyat turini kengaytirish istagini bildirgan 
xotin-qizlarni qo‘llab-quvvatlash bo‘yicha 

24 banddan iborat chora-tadbirlar dasturi 
loyihasi ishlab chiqildi.

Seminar davomida Senat Raisi ushbu 
maqsad va vazifalar aniq mexanizmlar 
asosida amalga oshirilmasa, barcha birdek 
harakat qilmasa, kutilgan natija bo‘lmasligiga 
to‘xtalib, bu borada barcha tashkilotlarning 
rahbarlari quyi tuzilma — mahallagacha 
tushib, ish boshlaganini alohida ta’kidlab 
o‘tdi.

Seminar doirasida Yangiyo‘l tajribasini 
barcha hududda yo‘lga qo‘yish maqsadida 
tuman (shahar) hokimining o‘rinbosari 
— Oila va xotin-qizlar bo‘limi boshlig‘i 
rahbarligida ishchi guruhlar tuzilishi urg‘ulab 
o‘tildi.

Bu ishchi guruhlar har bir mahalladagi 
ishsiz xotin-qizlar, ularning ehtiyoji, 
imkoniyati va tadbirkorlikka qiziqishini 
alohida savolnoma asosida xonadonbay 
o‘rganadi. Ana shu o‘rganish asosida ishsiz 
va daromad topishga qaratilgan muayyan 
mehnat faoliyati bilan shug‘ullanish istagidagi 
xotin-qizlarning aniq ro‘yxati shakllantiriladi 
va ular mavjud vakant va yangi yaratilgan ish 
o‘rinlariga joylashtiriladi, jamoat ishlariga jalb 
qilish orqali bandligi ta’minlanadi. 

Qolaversa, tijorat banklari, bandlik va 
tadbirkorlikka ko‘maklashish markazlari bilan 
birgalikda aprel oyi davomida mahallalar 
rejalar i  asosida 2024-2025-yi l larda 
tadbirkorlik, daromad topishga qaratilgan 
muayyan mehnat faoliyati bilan shug‘ullanish 
va faoliyat turini kengaytirish istagidagi xotin-
qizlarni qo‘llab-quvvatlash bo‘yicha tuman 
(shahar) dasturi ishlab chiqiladi.

Shuningdek, Kambag‘allikni qisqartirish 
va bandlik vazirligi Oliy ta’lim, fan va 
innovatsiyalar vazirligi, Oila va xotin-
qizlar qo‘mitasi, Savdo-sanoat palatasi, 
“Hunarmand” uyushmasi bilan birgalikda yil 
yakuniga qadar 252 885 xotin-qizni har bir 
hududning ixtisoslashuvidan kelib chiqqan 
holda talab yuqori bo‘lgan kasb-hunarga va 
tadbirkorlikka o‘qitishni ta’minlaydi.

Mahallada tadbirkorlik faoliyatini yo‘lga 
qo‘yish, hunarmandchilik, kasanachilik va 
tomorqachilik faoliyati bilan shug‘ullanish 
istagidagi opa-singillarimizga o‘z vaqtida 
subsidiyalar ajratilishi ta’minlanadi.

Seminarda belgilangan vazifalar Senat 
Raisi boshchiligidagi respublika ishchi guruhi 
tomonidan muntazam muvofiqlashtirilishi, 
nati jalar respublika komissiyasining 
joylardagi majlislarida doimiy tarzda 
muhokama qilinishi qayd etildi.

“Xalq so‘zi”.

Bugun yurtimizda yosh avlodning ta’lim 
va tarbiyasiga barcha islohotlar zanjirining 
eng muhim halqasi sifatida qaralmoqda. 
Olmazor tumanida ham maktabgacha 
ta’lim tizimini yanada takomillashtirish, 
bog‘chalarda sifat va qamrovni oshirish, 
aholi zich yoki qamrov ko‘rsatkichi 
past bo‘lgan hududlarda yangi davlat 
maktabgacha ta’lim muassasalarini barpo 
etishga alohida e’tibor qaratilmoqda. 

Senat Raisining dastlabki tashrif manzili 
tumanning “Ziyokor” mahalla fuqarolar 

yig‘ini hududida yangidan barpo etilgan 420 
o‘ringa mo‘ljallangan “Kelajak bolalari” nomli 
20-maktabgacha ta’lim tashkiloti bo‘ldi. 
Bolalar bog‘chasida yaratilgan sharoitlar 
bilan tanishish jarayonida tarbiyada 
uzviylikka e’tibor qaratish, farzandlar 
ongiga milliy qadriyat va an’analarni 
singdirib borish bo‘yicha tavsiyalar berildi.  
Olmazor tumani hududida yashil bog‘lar 
barpo etish, ekologik vaziyatni yaxshilash 
yuzasidan  ham amaliy choralar ko‘rilmoqda. 
Buning uchun tumanda manzarali daraxt va 

buta ko‘chatlari, mavsumiy gullar turlarini 
yetishtirish uchun maxsus issiqxona tashkil 
etilgan. Senat Raisi tumanga tashrifi 
davomida “Olmazor Garden” MChJ  

faoliyati bilan yaqindan tanishdi. 
E’tiborli jihati shundaki, ushbu issiqxonada 
yetishtirilgan ko‘chatlar tuman mahallalariga 
yetkazib berilmoqda. Bu yerda 50 ta ish 
o‘rni yaratilgan, shuningdek, sohaning sir-
asrorlarini o‘rgatishga mo‘ljallangan o‘quv 
kursi ham tashkil qilingan. 

Tadbirkorlik va hunarmandchilikni 
qo‘llab-quvvatlash orqali aholi bandligini 
ta’minlash, yangi ish o‘rinlari yaratish bugun 
davlat siyosatining muhim yo‘nalishiga 
aylandi. Tumanda ayni shu maqsadda 
tashkil eti lgan “Art-Shosh” — mill iy 
hunarmandchilik maktabi va zamonaviy 
ishlab chiqarish markazi faoliyati bilan 
tanishuv chog‘ida kambag‘allikni qisqartirish, 
aholini daromadli ish bilan ta’minlash 

masalalariga alohida e’tibor qaratildi. 40 ta 
ish o‘rni yaratilgan bu markazda, asosan, 
milliy hunarmandchilik mahsulotlari, 
jumladan, yog‘och o‘ymakorligi, miniatyura, 
naqqoshlik yo‘nalishlarida ishlab chiqarish 
yo‘lga qo‘yilgan. Shu bilan birga, milliy 
hunarmandchilikka o‘qitish maqsadida 
“Ustoz — shogird” maktabi  faoliyati yo‘lga 
qo‘yilgan.

Senat Raisi Ziyo mahallasi hududidagi 
Respublika urush va mehnat faxriylari 
pansionatida yoshi ulug‘ insonlar va 
muassasa xodimlari  bi lan samimiy 
suhbatlashdi. 

Shu yerning o‘zida “mahalla yettiligi” 
tomonidan amalga oshirilayotgan ishlar 
tahlil qilindi.

Ma’ lumki,  xalqimizda muqaddas 
Ramazon oyida ehtiyojmand va muhtoj 
oilalar holidan xabar olish, ularga har 
taraflama yordam ko‘rsatish ezgu an’anaga 
aylangan. Senat Raisining Olmazor 
tumaniga tashrifi davomida ham “Olimpiya”, 
“Guruchariq” va “Xastimom” mahalla 
fuqarolar yig‘inlaridagi ijtimoiy himoyaga 
muhtoj oilalar holidan xabar oldi. 

“Xalq so‘zi”.

Uchrashuv

O‘zbekiston va 
Gruziya hamkorligi 

istiqbollari
Kecha Oliy Majlis Senati Raisi Tanzila Norboyeva 

mamlakatimizda amaliy tashrif bilan mehmon bo‘lib 
turgan Gruziya Parlamenti Raisi Shalva Papuashvili 
boshchiligidagi delegatsiya bilan uchrashuv 
o‘tkazdi. 

Kecha O‘zbekiston Respublikasi 
Oliy Majlisi Qonunchilik palatasi 
Spikeri Nuriddin Ismoilovning Gruziya 
Parlamenti Raisi Shalva Papuashvili 
boshchiligidagi delegatsiya a’zolari 
bilan uchrashuvi bo‘lib o‘tdi.

Muloqot chog‘ida delegatsiya 
a’zolariga “O‘zbekiston — 2030” 
s t r a t e g i y a s i d a  b e l g i l a n g a n 
ustuvor vazifalar, uning doirasida 
m a m l a k a t i m i z d a  a m a l g a 
osh i r i layo tgan keng ko ‘ laml i 
i s l o h o t l a r,  y a n g i  t a h r i r d a g i 
Konstitutsiya normalarini ro‘yobga 
chiqarish borasidagi sa’y-harakatlar 

xususida so‘zlab beri ldi .  Ayni 
chog‘da Qonunchilik palatasining 
tarkibiy tuzilishi, qonun ijodkorligi 
yo‘nalishidagi faoliyati, palataning 
qo‘mitalari, komissiyalari hamda 
deputatlarning asosiy vazifalari 
to‘g‘risida atroflicha ma’lumotlar 
taqdim qilindi.

K o n s t r u k t i v  r u h d a  o ‘ t g a n 
uchrashuvda O‘zbekiston — Gruziya 
o‘rtasidagi parlamentlararo aloqalarni 
yanada kengaytirish va uni yangi 
mazmun bilan boyitish, norma 
ijodkorligi sohasida tajriba almashish 
masalalari muhokama qilindi.

O‘z navbatida, Shalva Papuashvili 
so‘nggi yillarda Prezident Shavkat 
M i r z i y o y e v  t o m o n i d a n  o l i b 
borilayotgan muvozanatli, ochiq 
va konstruktiv tashqi siyosat, keng 
ko‘lamli islohotlar va ularning 
natijalarini alohida e’tirof etdi. 
Shun ingdek ,  amal iy  ruhdag i 
uchrashuvlarni izchil davom ettirish, 
pa r lament la ra ro  hamkor l i kn i 
kengaytirish va mustahkamlash ikki 
tomon manfaatlariga birdek xizmat 
qilishini aytib o‘tdi.

Uchrashuvda,  shuningdek, 
mamlakatlarimiz o‘rtasidagi savdo-
iqtisodiy, investitsiyaviy hamkorlik, 
t r a n s p o r t - k o m m u n i k a t s i y a , 
to‘qimachilik, elektrotexnika, turizm, 
madaniy-gumanitar va boshqa 
sohalardagi aloqalar ko‘lami tobora 
kengayib borayotgani xususida ham 
so‘z yuritildi.

Samimiy va do‘stona ruhda o‘tgan 
uchrashuvda tomonlar aloqalarni 
yangi bosqichga olib chiqishga 
kelishib oldi.

“Xalq so‘zi”.

Loyiha doirasida 234 million AQSH 
dollari miqdorida mablag‘lar o‘zlashtirilib, 
1 ming 800 ta ish o‘rni yaratildi. 

Birinchi bosqichda yirik uzelli yig‘uv 
yo‘lga qo‘yilgan edi. Bir vaqtning o‘zida 
zavodni kengaytirish bo‘yicha ishlar 
olib borilib, joriy yil mart oyida yangi 
bino va quvvatlar ishga tushirildi. Ya’ni 
yuqori texnologiyalarni jalb qilgan holda 
shtamplash, payvandlash, bo‘yash va 
yig‘ishni qamrab oluvchi ishlab chiqarish 
jarayoni tashkil etildi. 

Davlatimiz rahbari zavoddagi ishlab 
chiqarish jarayonini atroflicha ko‘zdan 
kechirdi.

Korxona yuqori texnologik uskunalar 
b i lan  j ihoz langan.  U la r  Janub iy 
Koreya, Yaponiya va Germaniya kabi 
davlatlardan keltirilgan. Zavodda 30 ta 
robot bor, ishlab chiqarish jarayoni 33 
foiz avtomatlashtirilgan. Avtomobilning 
yurish qismlari sozligi, statik va dinamik 
tormoz tizimini tekshirish j ihozlari 
o‘rnatilgan. 

P r e z i d e n t i m i z  z a v o d d a 
mahalliylashtirish darajasini oshirish, 
yurt imiz sanoat korxonalari  bi lan 
kooperatsiyani kengaytirish bo‘yicha 
ko‘rsatmalar berdi.

Bu borada ishlar  boshlangan. 
2024 — 2027-yillarda 348 turdagi 
butlovchi qismlarni mahalliylashtirish 
r e j a l a s h t i r i l g a n .  A y n i  p a y t d a 
mamlakatimizdagi 21 ta korxona bilan 
kooperatsiya tizimi yo‘lga qo‘yilgan.

Umuman, korxonada yiliga 100 ming 
dona yengil avtomobil ishlab chiqarish 
quvvati yaratiladi. Natijada kelgusida ish 
o‘rinlari soni 3 mingga yetkazilishi ko‘zda 
tutilgan.

Avtomobillar sifatini yanada oshirish 
maqsadida Janubiy Koreya, Hindiston, 
Xitoy va Vyetnam davlatlaridan malakali 
mutaxassislar jalb etildi. Bu borada xorijiy 
hamkorlar bilan joriy yildan boshlab 
dastlab 50 nafar muhandis Janubiy 
Koreya hamda Xitoydagi tadqiqot va 

loyihalash markazlarida malaka oshirishga 
yuborilishi belgilangan.

Davlatimiz rahbari zavodda ishlab 
chiqarish boshlangan yangi “Kia Sonet” 
avtomobilini ko‘rdi.

Oxirgi besh yilda Jizzax viloyatiga 
4 milliard dollardan ortiq investitsiyalar 
kirib kelgan. 50 trillion so‘mlik sanoat 
mahsulotlari ishlab chiqarilib, 861 million 
dollarlik eksport qilingan.

Bu yil viloyatda 2 milliard dollarlik 400 
ta loyiha amalga oshirilmoqda. Ularda 11 
mingta yangi ish o‘rni ochiladi.

Davlatimiz rahbariga bu sohadagi 
rejalar taqdimot qilindi. Xorijiy investor va 
mahalliy tadbirkorlar 6 milliard 100 million 
dollarlik 50 ta loyihani amalga oshirishga 
tayyorligini bildirdi. 

Loyihalar tog‘-kon, mashinasozlik, 
elektr texnikasi, kimyo, to‘qimachilik, 
oziq-ovqat, qishloq xo‘jaligi, tibbiyot va 
farmatsevtika kabi talab yuqori sohalarda. 
Muhimi, ularning natijasida qariyb 20 ming 
yangi ish o‘rni yaratiladi.

Prezidentimiz investorlarga loyihalarni 
amalga osh i r ishda omad t i lad i . 
Mutasaddilarga ularning ijrosini alohida 
nazoratga olish topshirildi.

O‘zbekiston Prezidenti Jizzax viloyatiga 
tashrifi chog‘ida sanoat va energetika 
loyihalarining boshlanishiga bag‘ishlangan 
marosimda ishtirok etdi.

Davlatimiz rahbari so‘zining boshida 
barchani yaqinlashib kelayotgan Ramazon 
hayiti bilan tabriklab, xalqimiz manfaati 
yo‘lidagi harakatlarga xayr-baraka tiladi. 

Ma’lumki, sanoat rivoji barqaror 
energetikaga bog‘liq. Shu bois bu ikki 
soha mutanosib rivojlantirilmoqda. Birgina 
2023-yilda mamlakatimizda 4 ming 600 
ta sanoat korxonasi ishga tushirildi. 
Sanoat 6 foizga o‘sib, 656 trillion so‘mlik 
mahsulotlar ishlab chiqarildi.

Umumiy quvvati 2,4 gigavatt bo‘lgan 7 
ta yirik issiqlik, quyosh va shamol elektr 
stansiyalari tarmoqqa ulandi. Bundan 
tashqari, 14 milliard dollarlik xorijiy 
investitsiyalar hisobiga 12 gigavattli 31 

ta elektr stansiyasi barpo etilmoqda. Bu 
yil Navoiy, Buxoro, Namangan, Toshkent 
va Qashqadaryoda 2,6 gigavatt quvvatlar 
tarmoqqa ulanadi. Umuman olganda, 
muqobil energetikani r ivojlantir ish 
hisobiga joriy yilda “yashil” energiyaning 
generatsiyadagi ulushi 30 foizga yetadi.

— Biz bu ishlarni xalqimizga munosib 
turmush sharoiti hamda sanoatimiz 
rivoji uchun uzluksiz energiya ta’minotini 
yaratish maqsadida amalga oshiryapmiz. 
Bu hamma hududlarda yaxshi an’anaga 
aylanib ulgurdi,  — dedi Shavkat 
Mirziyoyev. 

J izzax v i loyat ida ham bunday 
loyihalar ko‘p. Ulardan biri — G‘allaorol 
tumanida barpo etiladigan, metallurgiyaga 
ixtisoslashtirilgan sanoat zonasi. U yerda 
500 million dollarlik 7 ta loyiha amalga 
oshiriladi. Jumladan, armatura, po‘lat 
sharlar, quvurlar, avtomobil kuzovi va 
maxsus texnikalar ishlab chiqarish yo‘lga 
qo‘yiladi. Hududda bojxona ombori ham 
bo‘ladi. Jami 5 mingta ish o‘rni yaratiladi.

Ikkinchi loyiha — Forish tumanida 
Xitoyning “China Poly Group” va “China 
Electric” kompaniyalari bilan hamkorlikda 
quriladigan quyosh elektr stansiyasi. 
350 million dollarlik ushbu majmua 
500 megavatt quvvatga ega bo‘ladi. 
Unda yiliga 1,1 milliard kilovatt-soat 
“yashil” energiya hosil qilinadi. Bu 450 
ming xonadonning energiya ta’minoti 
yaxshilanadi, degani. Stansiyaning 
dastlabki 200 megavatt quvvati shu yil 
yakunida tarmoqqa ulanadi. 

Prezident Shavkat Mirziyoyev ramziy 
tugmani bosib, mazkur ikki majmua 
qurilishini boshlab berdi. 

Yaqin yillarda Sharof Rashidov, Forish 
va G‘allaorol tumanlarida yana 1 ming 
660 megavattli issiqlik, shamol va quyosh 
elektr stansiyalari ham quriladi. Bular aholi 
turmush darajasini oshirib, iqtisodiyot 
rivojiga qo‘shimcha turtki bo‘ladi.

So‘ng Prezident Shavkat Mirziyoyev 
“BMB Holding” kompaniyasining Sharof 
Rashidov tumanidagi agrologistika 

majmuasini borib ko‘rdi.
Mamlakatimizda qishloq xo‘jaligi 

eksportining salohiyati yuqori. Bunda 
mahsulotlarni yig‘ish, saqlash, qayta 
ishlash va sotishning barcha bosqichini 
qamrab olgan agrologistika markazlari 
juda muhim.

“BMB Holding” kompaniyasining o‘tgan 
yil dekabrda ishga tushgan majmuasi ham 
shulardan biri. Bu loyihaning umumiy 
qiymati 57 million dollardan ziyod. 
Majmuada yiliga 10 ming tonna qishloq 
xo‘jaligi mahsulotlarini saqlash hamda 
8 ming tonnani birlamchi qayta ishlash 
imkoni mavjud. 180 kishi doimiy ish bilan 
ta’minlangan.

Davlat imiz rahbari korxonadagi 
ish jarayonini va eksportga tayyor 
mahsulotlarni ko‘zdan kechirdi.

Logistika markaziga meva-sabzavot 
mahsulotlari Jizzax viloyati va qo‘shni 
hududlardan olib kelinadi. O‘tgan yili “BMB 
Holding” tizimidagi agroklaster tomonidan 
1 ming 200 dan ortiq fermerlardan 
shartnoma asosida 16 turdagi 52 ming 
tonnadan ortiq hosil olindi. 

Joriy yilda Sayxunobod tajribasi 
asosida 2 ming 485 nafar ahol i 
tomorqalari bilan kooperatsiya asosida 
shartnoma qilinadi. Shuningdek, 4 
mingga yaqin fermer xo‘jaliklarining 14 
ming 500 gektar maydonida qishloq 
xo‘jaligi mahsulotlari yetishtiriladi. Buning 
natijasida klaster negizida qo‘shimcha 
32 mingtadan ortiq mavsumiy ish o‘rni 
yaratiladi.

Majmuada fitosanitar va sanitar-
epidemiologik sertifikatlash laboratoriyasi, 
bojxona hamda bank filiallari, xostel 
tashkil etilgan. Laboratoriya Rossiya, 
Xitoy, AQSH va Germaniya davlatlaridan 
keltirilgan 34 ta eng zamonaviy uskuna 
bilan jihozlangan. 

Karantin xodimlari shu yerning o‘zida 
mahsulotlarni ko‘r ikdan o‘tkazadi. 
Muhimi, ular tomonidan rasmiylashtirilgan 
fitosanitar sertif ikat 119 ta davlat 
tomonidan tan olinadi.

Bu kabi imkoniyatlarning mavjudligi 
korxonaning eksport salohiyati va 
geografiyasini oshirmoqda. Bugungacha 
Qozog ‘ i s ton ,  Pok is ton ,  Ross iya 
Federatsiyasi va Xitoyga qariyb 43 million 
dollarlik mahsulot yuborildi. Joriy yil 
yakuni bo‘yicha eksport hajmini 58 million 
dollarga yetkazish reja qilingan.

Prezidentimiz bunday agrologistika 
markazlarini boshqa hududlarda ham 
ko‘proq tashkil etib, ularga muayyan 
dalalarni va mahallalarni biriktirish 
zarurligini ta’kidladi. Bu tadbirkor uchun 
yetarli mahsulot, aholi uchun kafolatli xarid 
imkoniyatini beradi.

Ma’lumot o‘rnida ta’kidlash lozim, 
2017-yilda tashkil topgan kompaniya 
tarkibida bugun 4 ta qo‘shma va 26 ta 
shu’ba korxona mavjud. Iqtisodiyotning 
turli jabhalarida qariyb 1 milliard 500 
million dollarlik investitsion loyihalar 
amalga oshirilmoqda.

Xususan, O‘zbekiston va Italiya 
o‘rtasidagi “BMB Opera Zafferano” 
qo‘shma korxonasi tomonidan 400 
gektarlik za’faron plantatsiyasi yaratildi. 
Yet isht i r i lgan mahsulot lar  “USDA 
ORGANIC” sertifikatiga ega bo‘lib, 
Italiya, Avstriya, Niderlandiya, Fransiya, 
Janubiy Koreya, Saudiya Arabistoni 
kabi davlatlarga eksport qilinmoqda. 
AQSH bozoriga kirish uchun ham “FDA” 
ruxsatnomasi berilgan.

Kelgusi uch yilda bu loyihaning qiymati 
80 million yevroga yetkazilib, za’faron 
yetishtirish hajmi 1,8 tonnadan 20 
tonnaga oshiriladi. Davlatimiz rahbari bu 
rejalarni ma’qullab, za’faron maydonlari 
va eksportini ko‘paytirish bo‘yicha 
ko‘rsatmalar berdi.

Prezident Shavkat Mirziyoyev Jizzax 
shahrida barpo eti lgan Kibersport 
arenasida yoshlar bilan uchrashdi.

Dav la t im iz  rahbar in ing  2022-
yil 16-noyabrdagi qaroriga muvofiq, 
kibersport turlari ommalashtirilmoqda. 
Jumladan, Jizzax shahrida sobiq tennis 
korti binosi o‘rnida kibersport arenasi 

tashkil etildi. 1 ming 200 tomoshabinga 
mo‘ljallangan asosiy zal zamonaviy 
holatga keltirildi. Shuningdek, bu yerda 12 
ta o‘quv va mashg‘ulot xonalari, majlislar 
zali, 35 o‘rinli yotoqxona hamda kafeteriy 
mavjud.

Arena universal bo‘lib, boks, kurash, 
basketbol, stol tennisi, shaxmat, shashka 
bo‘yicha xalqaro musobaqalarni, “Besh 
tashabbus” tadbirlarini ham o‘tkazish 
mumkin .  Majmua ta rk ib idag i  IT 
akademiyasida yoshlarga kompyuter 
savodxonligi, xorijiy tillar, grafik dizayn, 
dasturlash, robototexnika va boshqa 
yo‘nal ishlar o‘qit i ladi.  Bu sohada 
mutaxassislar tayyorlash bo‘yicha 
“Muhammad al-Xorazmiy vorislari” tizimini 
amalga oshirish rejalashtirilgan. 

Davlatimiz rahbari bu yerda kibersport, 
shaxmat, “Zakovat” intellektual o‘yinlari, 
basketbol musobaqalarini kuzatdi, yoshlar 
bilan muloqot qildi.

— Bugun Jizzaxning ko‘p joylarida 
bo‘ldik, yangi loyihalarni boshladik. 
A lbat ta ,  v i loyatn ing iq t isod iyot i , 
bunyodkorlik ko‘lami avvalgidan ancha 
yuqori. Lekin eng muhim yutuq — 
yoshlarimizning harakati, niyati, o‘ziga 
ishonchi. Biz belgilab olgan strategiyani, 
katta marralarni shunday yoshlar bilan 
amalga oshiramiz, — dedi Shavkat 
Mirziyoyev.

Tashrif davomida mutasaddilar arena 
faoliyatiga doir rejalar xususida so‘zlab 
berdi. Xususan, jahon chempionatlarida 
ishtirok etish uchun turli darajadagi 
turn i r la r  g ‘o l ib lar i  b i lan do ‘s t l i k 
musobaqalari o‘tkaziladi.

Har bir yo‘nalish bo‘yicha iqtidorli 
yoshlarni aniqlab, ularni professional 
sportga yo‘naltirish yuzasidan ko‘rsatmalar 
berildi.

Prezident Shavkat Mirziyoyevning 
Jizzax viloyatiga tashrifi davom etmoqda.

Ziyodulla JONIBEKOV,
Ikrom AVVALBOYEV,
Abdujalol QAYUMOV,

O‘zA muxbirlari.

Partiya saylovoldi dasturiga 
hamohang 

Tadbirkorlar va ishbilarmonlar harakati 
— O‘zbekiston Liberal-demokratik 
partiyasi fraksiyasi yig‘ilishida bir guruh 
deputatlar tomonidan qonunchilik 
tashabbusi huquqi asosida ishlab chiqilgan 
— “O‘zbekiston Respublikasining 
Ma’muriy javobgarlik to‘g‘risidagi 
kodeksiga o‘zgartirishlar kiritish 
haqida”gi qonun loyihasi atroflicha 
muhokama qilindi.

Taklif etilayotgan qonun loyihasi 
bilan Ma’muriy javobgarlik to‘g‘risidagi 
kodeksning ayrim normalariga o‘zgartirish 
va qo‘shimchalar kiritilmoqda. Xususan, 
Agrosanoat majmui ustidan nazorat 
qilish inspeksiyasining qishloq xo‘jaligiga 
mo‘ljallangan yerlarni muhofaza qilish 
to‘g‘risidagi qonunchilik talablarini 
buzish holatlari bo‘yicha ma’muriy 
huquqbuzarliklar to‘g‘risidagi ishlarni 
ko‘rib chiqish va ma’muriy jazolarni 
qo‘llashga oid vakolatlari belgilab 
qo‘yilmoqda.

Munozaralar davomida fraksiya 
a’zolari Ravshan Mamutov, Odinaxon 
Otaxonova  qonun  loy ihas in ing 
ahamiyatiga to‘xtalar ekan, unda 

nazarda tutilayotgan yangiliklar partiya 
saylovoldi dasturida belgilangan maqsad 
va vazifalarga uyg‘un va hamohangligini 
qayd etdi.

Deputatlarning aytishicha, qonun 
loyihasining qabul qilinishi natijasida 
qishloq xo‘jaligiga mo‘ljallangan yerlarni 
muhofaza etish sohasidagi ma’muriy 
huquqbuzarlik ishlarini yuritish vakolatli 
organ sifatida Agrosanoat majmui ustidan 
nazorat qilish inspeksiyasi tomonidan 
amalga oshirilishi ta’minlanadi.

Odil sudlovga erishish 
darajasi yanada oshadi

O‘zbek is ton  “Mi l l i y  t i k lan ish” 
demokratik partiyasi fraksiyasi yig‘ilishida 
“Davlat boji to‘g‘risida”gi O‘zbekiston 
Respublikasi Qonuniga kommunal 
to‘lovlarni sud orqali undirishda 
qulayliklar yaratishga qaratilgan 
qo‘shimcha va o‘zgartirishlar kiritish 
haqida”gi qonun loyihasi muhokama 
qilindi.

Ushbu qonun loyihasi bilan ko‘p 
kvartirali uylarni boshqarish organlari 
o‘zlari tomonidan aholiga ko‘rsatilgan 
xizmatlar uchun majburiy to‘lovlar 
bo‘yicha qarzdorlikni undirish to‘g‘risidagi 
da’volar, arizalar va shikoyatlar bilan 

fuqarolik ishlari bo‘yicha va iqtisodiy 
sudlarga murojaat qilishda davlat bojini 
to‘lashdan ozod qilinishi taklif etilmoqda.

Munozaralar davomida deputatlar 
qonun loy ihas in ing  zarura t i  va 
ahamiyatiga alohida e’tibor qaratib, 
unda nazarda tutilayotgan yangiliklar 
bo‘yicha o‘z fikr-mulohazalarini bildirdi. 
Partiya maqsad va vazifalaridan kelib 
chiqib, loyihani yanada takomillashtirish, 
uni pishiq-puxta holatga keltirish bo‘yicha 
bir qator takliflar berildi.

Qonun tashabbuskorlari berilgan 
takliflar o‘rinli ekanligini qayd etib, 
ushbu o‘zgartirishlar va qo‘shimchalar 
shaxsning qonuniy manfaatlar ini 
himoya etishni so‘rab sudga murojaat 
qil ish huquqi kafolatlarini yanada 
kuchaytirishga, odil sudlovga erishish 
darajasini yanada oshirishga xizmat 
qilishini ta’kidladilar.

Profilaktika 
inspektorlariga qanday 

vakolat berilmoqda?
“Adolat” sotsial-demokratik partiyasi 

fraksiyasi yig‘ilishida “O‘zbekiston 
R e s p u b l i k a s i n i n g  M a ’ m u r i y 
javobgarlik to‘g‘risidagi kodeksiga 

pirotexnika buyumlari qonunga 
xilof muomalasining oldini olish 
tizimini takomillashtirishga qaratilgan 
o‘zgartirishlar kiritish haqida”gi 
qonun loyihasi ko‘rib chiqildi.

Mazkur qonun loyihasi bilan Ma’muriy 
javobgarlik to‘g‘risidagi kodeksga 
pirotexnika buyumlarining qonunga 
xilof muomalasi bilan bog‘liq har bir 
huquqbuzarlik uchun javobgarlikni 
huquqbuzarlikning xavflilik darajasidan 
kelib chiqqan holda belgilashni nazarda 
tutuvchi o‘zgartirishlar kiritilmoqda.

Shuningdek, ichki ishlar organlarining 
profilaktika inspektorlariga mazkur 
ma’muriy huquqbuzarliklar to‘g‘risida 
bayonnomalarni  rasmiylasht i r ish 
vakolatini berish taklif etilyapti.

Munozaralar davomida fraksiya 
a’zosi  Tavakkal Choriyev qonun 
loyihasining ahamiyatiga to‘xtalib o‘tdi. 
Deputatning ta’kidlashicha, ushbu hujjat 
pirotexnika buyumlarining qonunga 
xilof muomalasiga oid huquqbuzarliklar 
sodir etganl ik uchun javobgarl ik 
choralarini tegishligicha ajratish va 
kuchaytirish orqali ularning profilaktik 
ta’siri oshirilishiga hamda pirotexnika 
buyumlarining noqonuniy muomalasiga 
qarshi kurashish davlat tizimining yanada 
mustahkamlanishiga xizmat qiladi.

Endi o‘zboshimchalik 
bilan egallangan 

holatlarga yechim bor  
O‘zbekiston Xalq demokratik partiyasi 

fraksiyasi yig‘ilishida “O‘zboshimchalik 
b i l a n  e g a l l a b  o l i n g a n  y e r 
uchastkalariga hamda ularda qurilgan 

binolar va inshootlarga bo‘lgan 
huquqlarni e’tirof etish to‘g‘risida”gi 
qonun loyihasi muhokamasi qizg‘in 
o‘tdi.

Ta’kidlanganidek, qonun loyihasi 
bilan yer uchastkasi va unda qurilgan 
imoratga bo‘lgan huquqni, shuningdek, 
yakka tart ibdagi uy- joy qur i lgan 
o‘zboshimchalik bilan egallab olingan 
yer uchastkasiga ijara huquqini e’tirof 
etish tartibi belgilanmoqda.

Shu bilan birga, ortiqcha egallangan 
yer uchastkasiga, bog‘dorchilik va 
uzumchil ik shirkatlari hududidagi 
turarjoylar egallagan yer uchastkasiga 
ijara huquqini berish asoslari, ko‘chmas 
mulk obyektiga bo‘lgan huquqlarni davlat 
ro‘yxatidan o‘tkazish, ijara huquqi e’tirof 
etilgan yer uchastkasini xususiylashtirish 
tartiblari nazarda tutilyapti.

Yig‘ilishda fraksiya a’zolari taklif 
etilayotgan loyiha yuzasidan o‘z fikr-
mulohazalarini bildirib, soha vakillariga bir 
qator savollar berishdi. Xususan, O‘zXDP 
fraksiyasi a’zosi Mavjuda Hasanova 
hozirgi kunda ayrim fermerlar, fuqarolar 
tomonidan g‘allachilik, paxtachilikka 
mo‘ljallangan sug‘oriladigan yerlarni 
ham o‘zboshimchalik bilan egallagan 
holatlar borligini qayd etib, qonun loyihasi 
qabul qilingach, mana shunday xonadon 
egalarining taqdiri nima bo‘lishi bilan 
qiziqdi.

Qonun tashabbuskorlari ushbu masala 
qonun loyihasining 12-moddasida 
aks etgani, ya’ni bino va inshoot, shu 
jumladan, yakka tartibdagi uy-joy qurgan 
holda o‘zboshimchalik bilan egallangan 
yer uchastkasi sug‘oriladigan yerlarda 
joylashgan taqdirda, huquqlarni e’tirof 
etish masalasi qonunchilik hujjatlariga 

asosan yer fondi toifasi o‘zgartirilganidan 
keyin ko‘rib chiqilishini ta’kidlashdi.

Javobgarlik 
kuchaytirilmoqda

O‘zbekiston Ekologik part iyasi 
fraksiyasi yig‘ilishida yer va yer osti 
boyliklarini asrab qolish va muhofaza 
qilishga qaratilgan qonun loyihasi 
muhokama etildi.

Mazkur  qonun loy ihas i  b i lan 
Jinoyat kodeksida foydali qazilmalarni 
ruxsatnomasiz qazib olish harakatlari 
ma’muriy jazo qo‘llanilganidan keyin ham 
takroran sodir etilganlik holatlari uchun 
javobgarlik belgilanmoqda. Shuningdek, 
foydali qazilmalarni oltin izlovchilar 
usulida ruxsatnomasiz qazib olish 
uchun to‘g‘ridan-to‘g‘ri jinoiy javobgarlik 
belgilash taklif etilyapti.

B u n d a n  t a s h q a r i ,  M a ’ m u r i y 
javobgarlik to‘g‘risidagi kodeksga 
tegishli o‘zgartirishlar kiritilib, profilaktika 
inspektorlariga tabiiy resurslarga egalik 
huquqini buzish, sug‘oriladigan yerlarni 
o‘zboshimchalik bilan egallab olishga yo‘l 
qo‘ymaslik bo‘yicha choralar ko‘rmaslik, 
yer berish tartibini buzish bilan bog‘liq 
huquqbuzarlikni aniqlash hamda ushbu 
huquqbuzarliklar uchun ma’muriy 
bayonnomalar rasmiylashtirish vakolati 
berilmoqda.

Fraksiya a’zolari qonun loyihasining 
qabul qilinishi yer va yer osti boyliklarini 
asrab-avaylash va muhofaza qilish bilan 
bog‘liq qonunchilikning ijro etilishini, 
sohadagi huquqbuzarliklarning samarali 
profilaktikasini ta’minlashga xizmat 
qilishini qayd etishdi.

“Xalq so‘zi”.

Siyosiy partiyalarning Oliy Majlis Qonunchilik palatasidagi 
fraksiyalarining yig‘ilishlari bo‘lib o‘tdi. Unda quyi palataning 
navbatdagi majlisi kun tartibiga kiritilishi rejalashtirilayotgan bir qator 
qonun loyihalari deputatlar tomonidan atroflicha ko‘rib chiqildi. 
Muhokamalar jarayonida qizg‘in savollar, konstruktiv takliflar o‘rtaga 
tashlandi.  

Qonunchilik palatasi 
fraksiyalarida 

Shunday ekan, muqaddas dinimizning rivoj 
topgan, gullab-yashnagan maskanlari hamisha 
e’zozli sanaladi. Dunyoning jug‘rofiy xaritasidan 
ularni izlagudek bo‘lsangiz, O‘zbekiston zaminida 
nigohingiz to‘xtaydi. Nega? Bu savolning javobi 
uncha oddiy bo‘lmagan tarixiy haqiqatlardan 
iborat. Ya’ni Sirdaryo va Amudaryo bo‘ylarida 
qadim-qadimdan dehqonchilik, chorvachilik, 
hunarmandchilik rivojlanib, ikki daryo oralig‘i — 
Movarounnahrda o‘ziga xos o‘rniga, o‘z ovoziga 
ega bo‘lgan o‘zbek xalqi halol mehnati bilan hayot 
bardavomligini ta’minlab kelgan. Muqaddas islom 
dini ushbu zaminda yoyila boshlaganidan keyin esa 
mazkur xalqdan yetishib chiqqan ulug‘ zotlar uning 
madaniyati, ma’naviyati va ma’rifati yalovbardorlariga 
aylanishgan. Bu hodisa juda ulkan madaniy siljishga, 
ularning dunyo tamadduniga islom dini madaniyati 
orqali beqiyos ulush qo‘sha olish imkoniyati yuzaga 
kelishiga turtki bergan. Buni butun dunyo e’tirof 
etadi. Shuning uchun Markaziy Osiyo, eng avvalo, 
hozirgi mustaqil O‘zbekistonning oddiy bo‘lmagan 
dolg‘ali tarixiga nazar tashlaydigan bo‘lsak, unda 
bashariyatni ezgulikka, oliyjanoblikka, yaxshilikka, 
eng muhimi, jaholatdan uyg‘onishga da’vat etuvchi 
moziy sadolarini ilg‘ash mushkul emas.

Islom madaniyati, ma’naviyati bu o‘lkaga kirib 
kelganidan so‘ng ko‘p o‘tmay o‘zining serhosil 
mevalarini bera boshladi. Shu bois bo‘lsa kerak, 
dunyoning aksariyat ulamolari islom dini, garchi 
Arabistonda qaror topgan bo‘lsa-da, u o‘zbek 
zaminidan quvvat olganini yakdillik bilan e’tirof 
etib, mana shu muqaddas zaminda paydo 
bo‘lgan muslimiy tafakkur natijalaridan samarali 
ravishda foydalanib keladi. Islomiy qadriyatlar 
negizida shakllangan oilaviy muhit, o‘ziga xos urf-
udumlar bevosita bu yerdagi xalqlarning, xususan, 
o‘zbeklarning tabiatiga singib ketgan, desak, aslo 
yanglishmaymiz.

Mana shunday tarixiy o‘zanlardan kelib 
chiqib, o‘zbek xalqida “oqqan daryo oqaveradi”, 
deyilganidek, tinch-osoyishta muhitda barqaror 
rivojlanib, obodonlashib borayotgan jannatmonand 
ozod O‘zbekistonning gullab-yashnashiga islom 
ma’naviyati va ma’rifati bugungi kunda ham samarali 
ta’sir qiladi. Yangi O‘zbekistonda kechayotgan 
jarayonlar asnosida biz o‘zbek birodarlarimiz, 
dindoshlarimiz, diniy idorada faoliyat yuritayotgan 
yelkadoshlarimiz bilan bu boradagi musohabalarimiz 
davomida ularning qiyofalaridagi faxr-iftixor 
ifodalarini, ko‘zlarida yongan ishonch tuyg‘ularini 
ko‘rib, bu yurtning o‘tmishi bilan hozirgi kuni o‘rtasida 
mustahkam bog‘liqlik, bardavomlik mavjudligiga 
yana bir bor amin bo‘lamiz. 

Darhaqiqat, tarix — buyuk darsxona. Sharq 
donishmandlari “O‘tmishga tosh otsang, kelajakdan 
zambarak o‘qini qarshi olaver”, deb behuda 
aytishmagan. Ajdodlar va avlodlar o‘rtasida uzilmas 
rishtalar, an’anaviylik, hurmat-e’tibor, mehr-sadoqat 
har qanday yurtning kelajagini ta’minlashga qodir. 
O‘zbekistonda bunday qadriyatlarga sodiqlik kishini 
quvontiradi. Ko‘p millatli Rossiya Federatsiyasida 
ham aynan mana shu masalalarga jiddiy e’tibor 
qaratib kelinmoqda. Har bir xalq, har bir millat 
o‘tmishini unutmagan holda teng huquqlilik asosida 
taraqqiyot yo‘lini tutar ekan, u o‘zgalarning bosimidan 
o‘zini saqlagan holda, muqaddas qadriyatlarini ko‘z 

qorachig‘idek asrashi lozimligi masalasida bugungi 
O‘zbekiston ibrat-namuna bo‘lib kelmoqda.

Endilikda, yangi O‘zbekiston sharoitida uchinchi 
Renessansning madaniy-ma’rifiy poydevorini 
yaratishning yangi to‘lqinlarida bu hodisa dunyo 
miqyosida namoyon bo‘la boshladi. Shu sababli 
yaxshilik, ezgulik a’moliga aylangan musulmonlar 
qayerda bo‘lmasin, islom ma’rifati borasida so‘z 
ketsa, bugungi O‘zbekiston hududida joylashgan 
muqaddas shaharlarni eslashlari ham bejiz emas. 
Negaki, muqaddas islom dinida so‘z va amal birligi 
yuksak qadriyat hisoblanadi. So‘zda aytib, amalda 
teskarisini qiladiganlarga munofiq deyiladi. O‘zbek 
xalqi ma’lum bir davrlarda muqaddas dinimizning 
bosh kitobidan, hadisi shariflardan mosuvo qilib 
qo‘yilgan esa-da, o‘z hayot tarzi, amali, to‘g‘riso‘zligi, 
adolatliligi bilan haqiqiy muslim ekanliklarini ko‘rsatib 
keldilar. Bugungi O‘zbekistonning yildan-yilga 
obodonlashib, zamonaviy sayyohlik markazlariga 
aylanib borayotgan muqaddas shaharlarini, aqalli, 
bir marta borib ko‘rgan kishi bunga amin bo‘ladi.

Qadimda ulamolar “Yer yuzining barcha joyiga 
ko‘kdan nur insa, yerdan ko‘kka nur chiqadigan 
joy”, deb ta’riflagan birgina Buxoro shahrining asil 
o‘zanlariga qaytib, islom ma’rifatiga aloqador so‘z 
va amal birligini obodonlashgan qadimiy yodgorliklar 
orqali namoyon etib turishi ibratlidir. “Xojagon” 
tariqati asoschisi Abduxoliq G‘ijduvoniyning Buxoro  
mo‘jizakor zamin ekani to‘g‘risidagi misralarini 
uning G‘ijduvondagi maqbarasiga qadami yetgan 
ziyoratchilar ko‘p eslashadi.

Tuproqlari anbar ifor, fayzi esa mo‘jizakor —
Xusrav, Doro, Kayxusravning o‘lkalari   

     emas aslo. 
Yer yuzini uch martaba kezib chiqib,   

   sezdim takror — 
Ham latifu, ham shariflik egasidir bir Buxoro!
Darvoqe, bu muqaddas maskanda Abduxoliq 

G‘ijduvoniydan boshlanib Bahouddin Naqshbandga 
qadar davom etgan yetti pir yodgorliklari dunyo 
musulmonlarini o‘ziga jalb qilgan ziyoratgohlar 
ekanida jozibali hikmat mavjudki, uni dunyoning 
boshqa hech bir yerida, qolaversa, bunday 
muhtasham va muntazam shaklda ko‘rib bo‘lmaydi. 
Ko‘pchilikka ma’lum bo‘lgani uchun  ularning 
barchasiga bir-bir to‘xtalib o‘tirmay, bu jozibali 
hikmatning ma’no-mazmuniga e’tibor qaratish 
dunyoni halokatdan qutqarishga qodir, deya olaman. 

“Dunyoni go‘zallik qutqaradi” deyishadi. To‘g‘ri, 
Momo Havvo husnda yagona. Zulayhoning qalbini 
zabt etgan Yusuf ham go‘zallik timsoli. Ammo ular 
afsonalarda qoldi. Shafqatsiz dunyo afsonalarni, 

garchi ularda haqiqat belgilari bo‘lsa-da, inkor qilib 
yashashga ko‘nikkan. Ular dunyoni qutqaradigan 
fazilat muvaqqatlikni tan olmasligini yaxshi bilishadi. 
Hech qachon zavol bilmaydigan, eskirmaydigan, 
qaysi davr va qaysi makonda bo‘lmasin, ahamiyat 
kasb etadigan mangulikni ko‘rmoqchi bo‘ladilar. 
Shunday mahallarda, undaylarga qanday qilib biri 
kulollik, yana biri bog‘dorchilik, boshqasi baxmal 
to‘qish bilan tirikchilik qilgan Buxorodagi yetti 
pirning muqaddas islom aqidalaridan kelib chiqib, 
yaratgan g‘oyalari yordam bera oladi? Bunday joylar 
dunyoning boshqa go‘shalarida yo‘qmi? Albatta, 
yo‘q! Nega deganda, Abduxoliq G‘ijduvoniydan 
boshlanib, Muhammad Orif Revgariy, Mahmud 
Anjir Fag‘naviy, Xoja Ali Romitaniy, Muhammad 
Boboyi Samosiy, Sayyid Amir Kulol va oxirgi 
Bahouddin Naqshband ta’limotlarigacha “so‘z va 
amal birligi” bosh g‘oya sifatida turadi. Oralaridagi 
masofa o‘nlab kilometrlarga cho‘zilgan bu zotlar 
yashagan joylarda bugungi kunda ham ularning 
avlodlari mo‘minlarning mo‘mini, qalbi Alloh nuri 
bilan yorishgan kishilardir. Ular Allohning in’om etgan 
rizqu ro‘zi barokatidan baham ko‘rishadi. Shu sababli 
dunyoning turli mamlakatlaridan shunchaki sayohat 
uchun keladigan turli dindagilar ham bu yerlardagi 
so‘z va amal birligiga tan berib, hayratdan yoqa 
ushlagan holda islom diniga xayrixohliklari oshib 
boradi. 

Ha, dunyoni so‘z va amal birligi qutqaradi. Aynan, 
Buxorodagi yetti pir ziyoratgohi shundan bizga xabar 
beradi, barchaga saboq ulashadi. Yolg‘on gapirmang. 
Aytdingizmi, bajaring. Qo‘l mehnatda, qalb ibodatda 
bo‘lishi kerak. Tarki dunyo qilib, faqat toat-ibodatda, 
nazr-niyozlar asosida umr kechirishni din ahli ishi 
deb bilganlar uchun Abduxoliq G‘ijduvoniy “Qalbing 
Yaratganda, qo‘ling ishda bo‘lsin”, degan muhim 
o‘gitni o‘rtaga tashladi. Keyinchalik bu naqshbandiya 
tariqatining eng muhim shiori sifatida dunyoga keng 
yoyildi. Buxoroning “Oltin silsila” deb nom olgan 
yetti piri sa’y-harakatlari tufayli amalga oshgan diniy 
islohotlarning oqibat natijasi o‘laroq, bugungi kunda 
O‘zbekiston islom ma’rifati borasida o‘zining muhim 
so‘zini aytishga haqli edi. Shunday bo‘ldi ham.

O ‘ zbek i s t on  R espub l i kas i  P rez i den t i 
Shavkat Mirziyoyev Janobi Oliylari BMT Bosh 
Assambleyasining Nyu-York shahrida bo‘lib o‘tgan 
72-sessiyasida so‘zlagan nutqida islom dinining 
dunyo miqyosidagi o‘rniga yuksak baho berdi. Islom 
olamida O‘zbekiston rahbariyatining sa’y-harakati 
bilan shu tariqa ulug‘vor g‘oya ilgari surildi. 2018-
yil 12-dekabr kuni BMT Bosh Assambleyasining 
yalpi sessiyasida “Ma’rifat va diniy bag‘rikenglik” 
deb nomlangan maxsus rezolyutsiya qabul qilindi. 
Mazkur rezolyutsiya loyihasi O‘zbekiston tomonidan 
ishlab chiqildi. Bugungi global dunyoda muqaddas 
dinimizning ahamiyati, obro‘-e’tibori va istiqbolini 
o‘zida mujassam etgan bu rezolyutsiyani dunyo afkor 
ommasi huzuriga Prezident Shavkat Mirziyoyev 
Janobi Oliylari olib chiqib, tashabbus ko‘rsatdi. 
Mazkur rezolyutsiya Shimoliy Amerika va Lotin 
Amerikasi, Osiyo, Afrika va boshqa qit’alarning 
50 dan ziyod mamlakatlari bilan hammualliflikda 
qabul qilindi. Ular qatorida Ozarbayjon, Jazoir, 
Bahrayn, Belarus, Gana, Misr, Hindiston, Kanada, 
Qatar, Qirg‘iziston, Livan, Marokash, BAA, O‘mon, 
Pokiston, Koreya Respublikasi, Qozog‘iston, 
Saudiya Arabistoni, Singapur, Sudan, Tojikiston, 
Tailand, Tunis, Turkmaniston, Filippin, Yaponiya 
va boshqa davlatlar bor edi. Bu o‘rinda Rossiya 
Federatsiyasining ham alohida o‘rni bo‘lganini 
mamnuniyat bilan qayd etishni istardik.

Ta’kidlash joizki, O‘zbekistonda mazkur 
yo‘nalishda aniq maqsadga yo‘naltirilgan ishlar 
amalga oshirilmoqda. Samarqandda Imom Buxoriy 
xalqaro ilmiy-tadqiqot markazi, Toshkentda 
O‘zbekistondagi islom sivilizatsiyasi markazi 

tashkil etildi. O‘zbekiston tomonidan ilgari surilgan, 
ilmning hamma uchun ochiqligini ta’minlash, din 
masalasidagi jaholatga barham berishni ko‘zda 
tutuvchi “Jaholatga qarshi ma’rifat” yondashuvi bu 
zaminda uchinchi Renessans poydevoriga qo‘yilgan 
asoslardan biridir.

O‘zbekiston va Rossiya musulmonlari o‘rtasidagi 
aloqalar bardavom ekani bizni mamnun etadi. 
Bunday hamjihatlik har jihatdan muhim bo‘lib, 
mintaqalardagi ekstremizm va terrorizm kabi 
tahdidlarning oldini olishga xizmat qiladi. Terror va 
zo‘ravonlik millat tanlamaydi. Ammo uning yuzini 
shuvut qiladi. Shu ma’noda, bunday balolarga 
qarshi birgalikda kurash olib borish lozimligi kun 
tartibidan tushmaydi. Bunday vaziyatda xalq orasida 
tushuntirish ishlari olib boradigan diniy ulamolarning 
ittifoqligi zarurligini unutmaslik lozim. Endilikda diniy 
ta’lim dasturlarini muvofiqlashtirish, ziyorat turizmini 
yo‘lga qo‘yish, mehnat migrantlari bilan ishlashda 
hamkorlik o‘rnatish juda zarur. O‘zbekiston va 
Rossiya diniy ulamolari islomning haq din ekanini 
to‘g‘ri tushuntira olish vazifasi bugungi kunda 
har qachongidan ham dolzarbligini teran his etib 
turishibdi.

Muqaddas is lom d in in ing  ma’ r i fa t i  va 
ma’naviyatini O‘zbekiston misolida dunyoga 
tushuntirish bugun har qachongidan ham muhim. 
Nega deganda, hozirgi kunda dunyo bo‘ylab 
kechayotgan jarayonlar shuni taqozo etmoqda. 
Qisqacha aytganda, insoniyat taqdirida muhim 
burilishlar kutilayotgan g‘oyat nozik davrda 
yashamoqdamiz. Bunday choqda so‘z va amal 
birligi buzilishi, jaholat, manfaatparastlik, so‘qirlik 
asrlar davomida amal qilib kelgan do‘st-birodarlik, 
og‘a-inilik tuyg‘ulariga jiddiy zarar yetkazib qo‘yishi 
mumkinligidan ehtiyot bo‘lmog‘imiz lozim. 

Uzoqqa bormay, shu yil 22-mart kuni Moskva 
yaqinidagi “Krokus Siti Xoll”da yuz bergan, ko‘z 
ko‘rib, quloq eshitmagan vahshiyona qotillikni 
eslasak, ahli muslim orasida ta’lim-tarbiya, odob-
axloq masalalari nechog‘li dolzarb ravishda kun 
tartibiga chiqqanini anglaymiz. Bu terrorchilik 
hujumi oqibatida qurbon bo‘lgan, jarohat olgan 
yuzlab begunoh odamlar, ayollar, bolalar, go‘daklar 
aybi nima edi? Axir bu Xudoning g‘azabini 
keltiradigan holat-ku! Eng achinarlisi, qo‘lga 
olingan o‘nlab tojikistonlik terrorchilar orasida 
bir oiladan uch nafari ham bor ekan. Ko‘rinadiki, 
diniy marosimlar o‘tkazib o‘zlarini ahli ummat 
hisoblashsa-da, nafaqat so‘z va amal birligi, balki 
insoniy tuyg‘ulardan mahrum bu maxluqlar butun 
millat yuzini shuvut qilishlari mumkinligini o‘ylab 
ko‘rishga qodirmidi? Yer yuzi hayoti muntazamligi 
va mutanosiblik uchun nainki inson qonini 
to‘kish, balki eng mayda hasharotlarga ham ozor 
yetkazmaslik haqidagi islomiy ta’limotlardan bu 
manqurtlar, albatta, bexabarligi islom diniga amal 
qilayotgan o‘lkalarda ta’lim-tarbiya, maorifni yanada 
kuchaytirish lozimligini ko‘rsatadi.

Mana shu og‘ir kunlarda O‘zbekiston Prezidenti 
Shavkat Mirziyoyev Janobi Oliylarining Rossiyaning 
Moskva viloyatidagi “Krokus Siti Xoll” konsert 
zalida sodir bo‘lgan fojia oqibatida o‘nlab begunoh 
insonlar qurbon bo‘lgani va jiddiy jarohat olgani 
munosabati bilan Rossiya Prezidenti Vladimir Putin 
Janobi Oliylariga ta’ziya yo‘lladi. O‘zbekiston tinch 
aholiga qarshi qaratilgan bu terrorchilik harakatini 
qat’iy qoralashini bildirdi. O‘zbekiston rahbari vafot 
etganlarning yaqinlariga bardamlik, barcha jarohat 
olganlar tez fursatda sog‘ayib ketishini tilagani og‘ir 
kunlarda hamkor va do‘st mamlakatlarning bir-biriga 
yelkadosh turishiga yaqqol misoldir.

Tarixdan ma’lumki, Ikkinchi jahon urushi yillarida 
fashist bosqinchilari qo‘qqisdan kirib kelgan 
Rossiyaning turli o‘lkalaridan O‘zbekistonga 
ko‘chirilgan bolalarni xalq o‘z oila a’zolaridan 

kam ko‘rmagan holda bag‘riga olgani, yuvib-
taragani, tarbiyalagani ikki do‘st davlat tarixining 
mushtarakligidan dalolat bergani holda islomiy 
qadriyatlarning o‘zbeklar ruhiga azal-azaldan singib 
ketganini ifoda etadi. Yaratganga e’tiqod insonga 
mehr bilan mana shu muqaddas o‘zbek zaminida 
o‘zini olamga namoyon etgan edi. O‘shanda 
O‘zbekistonda oddiy mehnatkashlardan boshlab ilm 
va san’at ahli, maorif va madaniyat xodimlari ham 
yakdil bo‘lib, Vatanni dushmandan xalos etmoqqa 
bel bog‘lagan edilar. Xalq ruhidagi muqaddas 
islomiy qadriyatlar vatanparvarlikka yo‘g‘rilib 
ketgandi. Bu savobli ishlardan diniy idoralar ham 
chetda turmaganini alohida mamnuniyat bilan qayd 
etmoq joiz.

Bugungi kunda O‘zbekistonda din ahliga, ilm 
ahliga yuksak e’tibor ko‘rsatilmoqda. Birinchi va 
ikkinchi Sharq Renessansi davrida uyg‘ongan 
islom ma’rifati, ma’naviyati, qadriyatlari Shavkat 
Mirziyoyev Janobi Oliylari rahbarligi ostida yuksalish 
bosqichiga ko‘tarilib, iqtisodiy va ijtimoiy, ma’naviy 
hayotning barcha sohasini qamrab olmoqda. 

O‘zbekistonda keyingi yillarda sodir bo‘lgan 
o‘zgarishlar qatorida islom diniga e’tibor kishini 
quvontiradi. Insoniyat o‘z hayotida eng buyuk 
buri l ishlar s i fat ida yuz bergan ikki  Sharq 
Renessansidan har qancha minnatdor bo‘lsa 
arziydi. Bu buyuk o‘zgarishlar jaholat to‘siqlari 
osha unga madaniy-ma’naviy muhitni hadya etdi. 
Dunyoning qaysi nuqtasida bo‘lmasin, bugungi 
taraqqiyot va yuksalishni, ilm-fan rivojlanishini, 
iymon-e’tiqod mustahkamligini o‘zbek zaminida 
yuz bergan ana shu beqiyos hodisalar bilan bog‘liq 
holda inkishof etishga harakat qilishadi. 

Aslida, eng to‘g‘ri yo‘l ham shudir. Qadimdan 
Samarqandu Buxoro shaharlaridagi madrasalarda 
diniy hamda dunyoviy fanlardan birdek saboq 
berilgani bois bu yerga kelib o‘qishni islom olami 
yoshlari orzu qilishgan. Toshkent, Termiz, Nasaf 
kabi shaharlarda ham ilm-fan, ma’naviyat va 
ma’rifat, adabiyot, san’at ilohiyotshunoslikka 
yo‘g‘rilgan holda gurkurab rivojlangani haqida 
tarixiy ma’lumotlar guvohlik beradi. 

Keyingi yillarda O‘zbekistonda barcha sohada 
olib borilayotgan islohotlar, bunyodkorliklar, 
shitob taraqqiyot uchinchi Renessans poydevorini 
yaratishga qaratilgan. Dastlabki ikki Sharq 
Renessansining asoslarida ham xuddi yangi 
O‘zbekistondagi kabi islom dinining madaniy-
ma’rifiy muhiti, ochiq dunyoviy qarashlari, ilm-fanga 
da’vati turar edi. O‘zbek zaminida paydo bo‘lib 
dunyoga tarqagan dastlabki ikki Sharq Renessansi 
mahsuli bo‘lgan kitoblarni o‘zbek xalqi o‘z ona tilida 
mutolaa etish imkonini qo‘lga kiritgani unga azaliy 
o‘zanlarga qaytib ish ko‘rish imkonini berdi.

Alloh taolo “Tahrim” surasida shunday marhamat 
qiladi: “Ey iymon keltirganlar! O‘zingizni va 
ahlu ayolingizni yoqilg‘isi odamlaru toshlardan 
bo‘lgan o‘tdan saqlang. Uning tepasida qo‘pol, 
darg‘azab farishtalar bo‘lib, ular Allohning 
amriga isyon qilmaslar va nimaga buyurilsalar, 
shuni qiladilar” (6-oyat). Bu oyati karimaning 
ma’nosi haqida so‘rashganda, hazrati Ali roziyallohu 
anhu: “Ularga ta’lim beringlar va ularga odob 
beringlar, degani”, deb aytgan. 

Bu muqaddas kalom o‘zbek zaminida asrlar 
davomida shakllangan jozibali hikmat — so‘z 
va amal birligi, ilm-fan, ta’lim-tarbiya, ma’rifat-
ma’naviyat, madaniyat bugungi O‘zbekistonda ham 
bardavom ekanini hayotning o‘zi ko‘rsatib turibdi. 
Bu hayot jozibali, tinchlik-osoyishtalik, xotirjamlikka 
da’vat etadi, insha Alloh!

Albir KRGANOV,
Rossiya musulmonlari diniy jamoasi rahbari, 

Moskva muftiysi.

O‘ZBEK ZAMININING HIKMATLI JOZIBASI

Ma’naviyat

Bismillahir Rohmanir Rohim!
Muqaddas islomning asrlar silsilasida zavol topmay kelishi uning haq din ekanini namoyon 

etadi. Uning muqaddas kitobi — Qur’oni karim, shuningdek, hadisi sharifdagi o‘gitlar, eskirmas 
g‘oyalar banibasharni to‘g‘ri yo‘lga boshlashi bilan Yer yuzida qadr topib kelmoqda. Jumladan, 
turli millat va elatlarning kelib chiqishi bir o‘zakdan ekani, nifoq va janjallarga yo‘l qo‘ymay, o‘zaro 
inoqlikda tinch-osoyishta hayot kechirishga da’vat bugungi davrda ham ibrat namunasi bo‘lib 
qolmoqda. 

QIZG‘IN MUHOKAMALAR, KONSTRUKTIV TAKLIFLAR

Xalq so‘zi4

Tadbirda so‘z olganlar 
Prezidentimiz rahnamoligida 
mamlakatimizda ma’naviyatni 
yuksaltirish yo‘lida amalga 
oshirilayotgan keng ko‘lamli 
islohotlar jarayonida Amir 
Temur hayoti, faoliyati va 
merosini milliy g‘urur, mardlik 
va shijoat, vatanparvarlik 
t imso l i  o ‘ la roq  chuqur 
o ‘ rgan ish hamda keng 
targ‘ib etishga alohida e’tibor 
qaratilayotganini ta’kidladi. 
Mazkur ishlar samarasi 
sifatida ulug‘ sarkardaning 
tarixda tutgan o‘rni, fazilatlari, 
asarlari, bunyodkorlik ishlari 
haqida qator tadqiqotlar 
qilinmoqda. Tarixiy manbalar 
o‘rganilib, nashr etilyapti.

—  S h a r a f u d d i n  A l i 
Yazdiyning “Zafarnoma”si 
Soh ibq i r onn ing  buyuk 
davlat arbobi va yengilmas 
sarkarda sifatida tarixda 
tutgan ahamiyati, benazir 
inson sifatidagi xislatlari, 
ichki dunyosini ochib bergan 
bebaho asardir, — deydi 
kitob tabdili mualliflaridan 
biri, tarix fanlari doktori, 
professor Ashraf Ahmad. 
— Asar 1424-1425-yillarda 
yozib tugallangan. Fors 
tilidagi ushbu kitob o‘tgan 
ol t i  asr  vaqt  davomida 
o‘zbek t i l iga bi r  necha 
bor o‘giri lgan. Xususan, 
1519-yilda Muhammad Ali 
ibn Darvesh Ali al-Buxoriy 
tomonidan qilingan tarjima 
tom ma’noda o‘zbek mumtoz 
nasrining buyuk obidalaridan 
biridir. Biz ushbu tarjima 
nusxadan foydalangan holda 
uni to‘ldirib, tushib qolgan 
qismlarini qayta tiklab, Amir 

E’tiborlisi, ushbu turnirda vakillarimiz 2 
ta oltin medalga sazovor bo‘ldi. Xususan, 
Na fosa t  Qoz iyeva  ochko la r  poygas i , 
Margarita Misyurina esa sprint dasturida 

Bu davrda mamlakat mustaqilligini, 
jamiyat hayotining barcha sohasida 
taraqq iyotn i  ta ’min lash tar ix iy 
zaruriyatga aylangandi. Aynan shu 
tarixiy zaruriyat talablariga javob 
bera oladigan xislatlarga, salohiyatga 
ega bo‘lgan tarixiy shaxsga ehtiyoj 
tug‘ilgan bir sharoitda Amir Temur 
dunyo sahnasiga chiqdi. Oilada olgan 
tarbiyasi, ustozlarining o‘gitlari, xalqning 
dardini va davr muammolarini his 
etishi hamda uning yechimlari bo‘yicha 
izlanish, kelajakni oldindan ko‘ra bilish 
qobiliyati uni shunday shaxs sifatida 
shakllantirdi. Ahamiyatlisi, bu shonu 
shavkat sohibi nomi ostida millat 
birlashdi, xalqlar jipslashdi, mustaqil 
davlatchilikning mustahkam poydevori 
qurildi.

Fransuz faylasufi ta’kidlagani kabi 
“Buyuk insonlarning dunyoga kelishi 
— buyuk tasodifdir”. Butun hayoti 
muttasil urushlar ichida kechgan bo‘lsa-
da, aslida Amir Temur tinchliksevar, 
elparvar hukmdor edi.

O‘z davrida Movarounnahrning 
eng qudratli amiri bo‘lgan Amir Temur 
istilochilarga qaqshatqich zarbalar 
bergan, yurtn i  bosqinchi lardan 
tozalagan va Turkiston zaminiga 
mustaqil davlat bayrog‘ini tikkan azmu 
qaror egasidir. Uning har ish tamalida 
adolatni ustun qilganligi asrlar osha 
avlodlar qalbida muhrlanib keladi. Turk 
respublikasining asoschisi Mustafo 
Kamol Otaturk Amir Temurga “Jahonda 
yashab o‘tgan sarkardalarning eng 
ulug‘i” deya ta’rif bergani ham bejiz 
emas.

Tarixiy manbalarda Amir Temur har 
jang oldidan askarlar maoshini ortig‘i 
bilan berib borgani haqida ma’lumot 
beriladi. Agar bu islohot mohiyatini tahlil 
etsangiz, homiylik va saxiylik ortida 
kuchli iqtisodchi bo‘lgan sarkardaning 
moddiy rag‘bat kuchi, oldindan berilgan 
mas’uliyat qat’iyati va motivatsiya 
qudratiga qaratilgan siyosati turadi. 

Janglarda raqibiga tinchlik yo‘lini 
taklif etgani va urushni “eng so‘nggi 
chora” deya bilishi buyuk bobomizning 
kuchli harbiy boshqaruvchi bo‘lganidan 
dalolatdir. Tarixda “Anqara jangi” nomi 
bilan mashhur bo‘lgan jang hamda 
Amir Temurning Yildirim Boyazidga 
munosabatidan ko‘rinadiki, mulki 
Turon amirining mardligi ham jasorati 
kabi ulug‘ bo‘lgan. Zero, dushmaniga 
yaxshilik qila olish insondan katta 
marhamat  va buyukl ikn i ,  ch in 
insonparvarlik, oliyjanoblikni talab 
qiladi. 

Bilamizki, ulug‘ amirning butun 
faoliyati, ol ib borgan ishlaridan 
k o ‘ z l a n g a n  a s o s i y  m a q s a d , 
markazlashgan qudratl i  davlatni 
barpo qilish edi. Xususan, davlatni 
boshqarish, adolat mezonlariga qat’iy 
rioya etish, qarorlar qabul qilishda 
xalq manfaatini oldinga qo‘yish, mohir 
qo‘mondon sifatida qo‘shinni, askarlarni 
sadoqat va vatanparvarlik ruhida 
tarbiyalash, zulmni qoralash, mazlumni 
himoyaga olish kabi masalalarda 
hukmdorning o‘z strategiyasi mavjud 
ediki, “Eronu Turonda zolimning 
qo‘lini mazlumga tekkizmadim”, deb 
yozganida buyuk amir tamomila haq 
edi.

 Uning yirik saltanatda o‘rnatgan 
tarbiyaviy ishlari esa bugungi kun 
uchun ham ibrat bo‘la oladi. Sohibqiron 
taxtga chiqqandan so‘ng, birinchi 
navbatda, mamlakat taraqqiyotining 
asosi bo‘lmish ta’limga katta e’tibor 
qaratdi.  O‘sha davrning asosiy 
ta’lim dargohlari bo‘lgan maktab va 
madrasalarga vaqf mulklari ajratish 
orqali ularni moddiy va ma’naviy 
jihatdan qo‘llab-quvvatladi. 

Bu davrda Movarounnahr madaniy 
hayotiga katta ta’sir o‘tkazib turgan 
shaxs — Naqshbandiya tariqatining 
asoschisi Xoja Bahouddin Naqshband 
o‘zining mashhur “Dil ba yoru, dast ba 
kor” g‘oyasi bilan xalqni yaratuvchilik, 

bunyodkorlik va ijodkorlik ishlariga 
chorlar edi. Ayni shu g‘oya, Amir Temur 
kuchli tasavvuf egasi, mustahkam iroda 
va chin e’tiqod sohibi bo‘lib yetishgani 
bois, yosh davlatning asosiy mafkurasi 
sifatida maydonga chiqqan. Sohibqiron 
16 yillik hukmronligi davrida piru komil 
Bahouddin Naqshband tarbiyasiga 
tayanib, katta saltanatni idora qildi. 
Ulug‘ ajdodlar imiz faol iyat idagi 
mushtaraklik — erk, mehnatsevarlik, 
bunyodkorlik, xalqni birlashtirish, 
vatanparvarlik tuyg‘ulari edi. 

Sohibqiron o‘gitlarining birida 
shunday yozadi: “Piri komil shayx 
Bahouddin Naqshbandning “Kam yegin, 
kam uxla, kam gapir”, degan pandu 
nasihatlariga amal qildim”. Bundan 
ayonki, Naqshband ta’limoti mohiyatan 
hamisha buyuk amirning kundalik 
dasturiga jo bo‘lgan.

Yana bir ahamiyatli jihati, ulug‘ 
sarkardaning ustozlarga, ilm ahliga 
hurmati uning ziyorat odobida ham 
namoyon bo‘ladi. Har gal zafar qanotlari 
bilan Shahrisabzga qaytganida, birinchi 
navbatda, ustozlari, ustozlarining 
ustozlari va ayni paytda ota-onasi 
qabrlarini ziyorat qilgani tarixdan 
ma’lum. 

Shuningdek, temuriylar saltanatining 
poytaxti Samarqandga masofa hamda 

ma’naviy j ihatdan yaqin bo‘lgan 
Buxoroga har gal tashrif buyurganida, 
darvoza oldida otdan tushib, Arkkacha 
piyoda borgan. Bu uning ustozlar ahliga 
va volidayi muhtaramasi Teginabegim 
Mohni dunyoga keltirgan shaharga 
yuksak ehtiromini ifoda etgan.

Dunyov iy  b i l im la r  bo ras ida 
yetakchi bo‘lgan sarkarda olimlar 
bilan doimiy munozaralar uyushtiradi. 
Uning islohotlari natijasida markaz 
— Samarqand butun dunyoda 
geostrategik maqomga ega shahar 
sifatida mashhur bo‘lgan. Ko‘plab 
dunyo olimlari, Qozizoda Rumiy singari 
ilm ahli, san’at ahli ham Samarqandga 
yog‘ilib kela boshlaydi. Ayniqsa, bu 
davrda adabiyotga qaratilgan yuksak 
e’tibor davlatda ma’naviy taraqqiyotni 
yanada rivojlantirdi. Kitobat, husnixat, 
o‘ymakorlik, muqovalash san’ati, 
tasviriy san’at — miniatyura namunalari 

bugungi kunga qadar saqlanib 
kelgani ham ma’rifatli Amir Temurning 
fazilatlarini ko‘rsatib beradi.

Fransuz olimi Langle bu borada 
shunday deydi: “Temur olimlarga 
seriltifot edi. Bilimdonligi bilan bir 
qatorda sofdilligini ko‘rgan kishilarga 
ishonch bildirardi. U tarixchilar, 
faylasuflar, shuningdek, ilm-fan, idora 
va boshqa ishlarda iste’dodli bo‘lgan 
barcha kishilar bilan suhbatlashish 
uchun ko‘pincha taxtdan tushib, 
ularning yoniga kelardi. Negaki, Temur 
bu sohalarga g‘amxo‘rlik qilishga asosiy 
e’tiborini berardi”. Bu e’tiroflar esa 
bizga Amir Temur shaxsining davlat 
va jamiyat boshqaruvida qay darajada 
mukammalligi, markazlashgan davlat 
tizgini eng munosib inson qo‘lida 
ekaniga ishora beradi. 

U saroyda mushoiralar o‘tkazib 
turar va o‘zi ham mushoiralarda ajoyib 
she’rlar o‘qir edi. Hazrat Alisher Navoiy 
“Majolis un-nafois”da bunday yozadi: 
“Temur Ko‘ragoniy — …agarchi nazm 
aytmoqqa iltifot qilmaydurlar, ammo 
nazm va nasrni andoq xub mahal va 
mavqeda o‘qibdurlarkim, aningdek, 
bir bayt o‘qimoq, ming yaxshi bayt 
aytqoncha bor”. 

Qolaversa, “Temur tuzuklari”da 
ke l t i r i lgan quy idag i  bayt  ham 
uning nazmda his-tuyg‘u ustunlik 
qilgan pallada ham soflik, to‘g‘rilik, 
halollik hamisha diqqat-markazida 
turganligidan dalolat beradi:

“Yorga yetkur ey sabo, kim makr 
qilmushdir mang‘a,

Qildi ersa kimga makrin, qaytadur 
bir kun ang‘a”.

Bayt mazmunidan anglashiladiki, 
to‘g‘rilik yo‘lida sobit bo‘lgan, “rosti — 
rusti” (kuch — adolatda) degan yurak 
amri bilan ish tutgan sulton makru 
hiylani qoralaydi.

Dunyoning deyarli yarmini egallagan 
mashhur sarkarda qabrining ustozi Mir 
Sayid Baraka poyida ekani ham undagi 
beqiyos tarbiyaning yana bir nishonasi. 
O‘g‘il-qizlarimiz, kelajagimiz egalari — 
yoshlarimizga Sohibqironning sharafli 
hayot yo‘lini o‘rgatib borish, ularga 
tomirlarida qanday ulug‘ fazilatlar egasi, 
jahonga ibrat bo‘lgan buyuk tarbiya 
sohibi qoni jo‘sh urayotgani, uning 
g‘alabalari mohiyatida mana shunday 
fazilatlar yashirin ekanini anglatish — 
bizning burchimizdir.

Bu borada uning yana bir ko‘rkam 
fazilatiga to‘xtalib o‘tmoq joiz. Ko‘hna 
Sharq allomalaridan biri Abdulloh 
Hotifiy “Xamsa” dostonlarini yozarkan, 
“Iskandarnoma” o‘rniga “Temurnoma” 
bitadi. U Iskandar haqida yozishdan 
ko‘ra, g‘alabalarga to‘la “Zafarnoma”ni 
nazm bilan bezar ekan, Amir Temurni 
“podshohlarning eng ulug‘i” deb ataydi. 
Bu esa sarkardani noqulay holatga 
soladi va ijod ahlidan uni ko‘klarga 
ko‘tarmaslikni, maqtamaslikni so‘raydi. 
Bu mukammal shaxsning kamtarligi va 
oddiylikni qadrlashi, kibrdan xoli ekani 
ham uning bir qudrati edi.

Amir Temur davrida qishloq xo‘jaligi, 
dehqonchilik gullab-yashnadi, ekin 
maydonlari bir necha barobar ortdi, 
bozorlar kengaytirildi, shaharsozlik 
taraqqiy topdi .  O‘ lkada yashi l 
maydonlar, bog‘lar barpo etish, iqtisodiy 
farovonlikka erishish orqali tashqi 
savdo aloqalari mustahkamlandi. Bu 
davr tarixga “Oltin davr” nomi bilan 
muhrlandi.

Buyuk hukmdorning eng yirik 
quri l ishlar i  — Ahmad Yassaviy 
maqbarasi, Shohizinda majmuasi, 
Keshdagi Oqsaroy, Samarqand 
markazidagi Ko‘ksaroy va boshqa 
ko‘p-ko‘p muazzam imoratlar edi. 
Samarqand atrofida ko‘plab qo‘rg‘onlar 
qurilib, ularga jahonning Parij, Qohira, 
Damashq va boshqa shu kabi mashhur 
shaharlarning nomi berilgan edi. Bobur 
mirzo “Boburnoma”da Samarqand va 
Buxoro oralig‘i Amir Temur tomonidan 
butunlay bog‘u rog‘ qilinganini yozadi. 
Sohibqironning eng yirik bog‘laridan 
biri Samarqand va Kesh o‘rtasida 
barpo etilgan bo‘lib, undagi qasr “Taxta 
Qoracha” nomi bilan mashhur edi. 
Samarqandning chor-atroflarini “Bog‘i 
dilkusho”, “Bog‘i nav”, “Bog‘i behisht”, 
“Bog‘i chinoron” va “Bog‘i shamol” 
o‘rab turardi. Shu o‘rinda tarixchi ibn 
Arabshoh so‘zlarini keltirib o‘tish o‘rinli: 
“…shahar ahlidan badavlatu miskinlar 
u [bo‘ston]larga qarab yo‘l oladilar... 
Bog‘lardagi shirin, mazali mevalar bab-
baravar [tekin] edi. Chunki mevalardan 
bir qintori ham arzimagan bahog‘a 
bo‘lsa-da, sotilmasdi”. Bundan ko‘rinib 
turibdiki, Amir Temurning jannatmonand 
bog‘lari oddiy fuqarolar uchun ham 
doim ochiq bo‘lgan. Bu maskanlarda 
xalq sayillari, bayramlar o‘tkazilgan. 

Sohibqiron o‘z i  barpo etgan 
imperiyada osoyishtalikni saqlash bilan 
birga, iqtisodiyotni yuksaltirish va elning 
turmush farovonligini yaxshilashga 
alohida e’tibor berdi. Bunda eng 
samarali usul — mamlakatda ishlab 
chiqarishning jadal rivojlanishi, taraqqiy 
etishi uchun imkon, sharoit va muhit 
yaratib berishida ko‘rindi. Bugungi 
kunda davlatimiz rahbarining yuksak 
iqtisodiy tafakkuri, ishlab chiqarish va 
tadbirkorlikni qo‘llab-quvvatlashi, bu 
borada yaratib berayotgan sharoitlari 
ulug‘ ajdodimiz islohotlariga hamohang 
ekanining yaqqol dalilidir.

Insoniyat tarixida har bir davrning 
o‘z qahramoni, yo‘lboshchisi va 
lideri bo‘ladi, shu bois ularning 
islohotlari davrlarga ta’sir etadi, 
xalq va millat rahnamosi sifatida 
nom qold i radi .  O‘z davr in ing 
buyuk me’mori bo‘lgan, Sharqda 
ikkinchi Renessansni yaratgan 
Amir Temurdagi buyuk iqtidor, 
mamlakat tinchligi, barqarorligi 
yo ‘ l i dag i  j aso ra t i ,  i nnova to r 
sifatidagi qarashlari bugun yangi 
O‘zbekistonda yangi Renessans 
asoschisiga aylanayotgan davlatimiz 
rahbari siyosatida to‘la mujassam 
ekani barchamizni quvontiradi.

Xulosalar ko‘p, qarashlar cheksiz, lekin aytish kerakki, temuriylar Renessansi 
asoschisi, milliy davlatchilik bunyodkori Amir Temur shaxsini idrok etar ekanmiz, 
milliy o‘zlikni chuqurroq his etamiz. O‘zbek davlatchiligini yuqori bosqichga ko‘tara 
olgan, milliy tiklanish uchun xalqqa tarixiy tayanch bo‘lgan Sohibqiron faoliyati 
nafaqat o‘z davrida, balki bugun ham yangi O‘zbekiston taraqqiyotida beqiyos 
o‘ringa ega.

Bahodirjon ShERMUHAMMADOV,
Farg‘ona davlat universiteti rektori.

1 Fransuz olimi Langle 
bu borada shunday 
deydi: “Temur olimlarga 
seriltifot edi. Bilimdonligi 
bilan bir qatorda 
sofdilligini ko`rgan 
kishilarga ishonch 
bildirardi. U tarixchilar, 
faylasuflar, shuningdek, 
ilm-fan, idora va boshqa 
ishlarda iste’dodli 
bo`lgan barcha kishilar 
bilan suhbatlashish 
uchun ko`pincha taxtdan 
tushib, ularning yoniga 
kelardi. Negaki, Temur 
bu sohalarga g`amxo`rlik 
qilishga asosiy e’tiborini  
berardi”.

Taqdimotf

“Zafarnoma”ning 
yangi nashri

Temuriylar tarixi Davlat muzeyida Xalqaro Amir Temur 
xayriya jamoat fondi tomonidan Sohibqiron bobomiz 
hayoti va faoliyati haqida eng ishonchli va batafsil 
ma’lumot beruvchi Sharafuddin Ali Yazdiy qalamiga 
mansub “Zafarnoma” asarining yangi tahrirdagi nashri 
taqdimoti bo‘lib o‘tdi.

Sport xabarlari

Temur tavalludining 660-yilligi 
munosabati bilan ilk bor 
nashr etgan edik. Ushbu 
yangi tahrirdagi nashri esa 
yanada mukammallashtirildi, 
yangi ma’lumotlar, izohlar va 
ko‘rsatkichlar bilan boyitildi. 
Shuningdek, solnomaning 
forscha matniga ishlanmish 
turli maktablarga mansub 
miniatyuralar zarvarag‘i ham 
ilova qilindi.

Ta d b i r  d o i r a s i d a 
“Sohibqironga eht i rom” 
xalqaro tanlovi g‘oliblarini 
taqdirlash marosimi ham 
bo‘lib o‘tdi. Ushbu tanlovda 
qo‘shni Qozog‘ iston va 
Tojikistondan ham bobomiz 
tarixiga befarq bo‘lmagan 
i j o d k o r l a r  o ‘ z  i j o d i y 
ishlari bilan qatnashgani 
quvonarlidir. Yuzga yaqin 
isht i rokchi larning i jodiy 
ishlari orasidan hakamlar 
h a y ’ a t i  t o m o n i d a n  4 
nafar  g ‘o l ib  hamda 11 
nafar rag‘batlantiriluvchi 
taqdirlandi. 

Dilshod KARIMOV
(“Xalq so‘zi”).

Tadbi rda Butun jahon 
jamiyati tomonidan amalga 
oshirilayotgan ishlar, loyiha 
va tashabbuslar haqidagi 
lavha mehmonlar e’tiboriga 
havola etildi.

S o ‘ z g a  c h i q q a n l a r 
mamlakatimizda madaniy 
merosni o‘rganish, asrab-
avaylash va ommalashtirish 
masalalari davlat siyosati 
darajasiga ko‘tari lganini 
ta ’k id lad i .  “O‘zbekis ton 
obidalaridagi bitiklar” loyihasi 
ayni maqsadlarga xizmat 
qilishi bilan ahamiyatlidir.  

— O‘zbekiston nihoyatda 
boy tarixiy-madaniy merosga 
ega mamlakat, ular orasida 
ep igraf ika yodgor l ik lar i 
alohida o‘ringa ega, — deydi 
professor, islomshunos va 
tarixchi Baxtiyor Bobojonov. 
—  U s h b u  2 0  j i l d d a n 
iborat to‘plamda yig‘ilgan 
q i m m a t l i  m a ’ l u m o t l a r 
millatimiz xazinasini ilmiy 
jamoatchilik va xalqimizga 
tanitishdagi muhim qadam, 
desak, adashmaymiz. Bu 
kitoblar — ko‘plab olim va 
tarixshunoslar, tilshunoslar 
mehnati mahsuli. Davlatimiz 

Tarixiy obidalardagi 
bitiklar haqida 

muazzam to‘plam
O‘zbekiston madaniy merosini o‘rganish, saqlash 

va ommalashtirish bo‘yicha Butunjahon jamiyatida 
“O‘zbekiston obidalaridagi bitiklar” kitob-albomi nashr 
etilishi munosabati bilan mediaivent bo‘lib o‘tdi. Unda 
loyiha muallif va tashkilotchilari, tarixshunos olimlar, davlat 
tashkilotlari, vazirlik va idoralar xodimlari hamda keng 
jamoatchilik vakillari qatnashdi.

rahbarining qo‘llovi, jonkuyar 
olimlarimiz sa’y-harakati 
natijasida majmua bugun 
qo ‘ l im izga  ye t ib  ke ld i . 
Bu k i tob lar  ish imizn ing 
debochasi xolos, hali yana 
iz lanish va o‘ rganishda 
davom etamiz.

 Darhaqiqat, O‘zbekiston 
bugungi kunda epigrafika 
yodgorliklarining miqdori 
v a  n o y o b l i g i  b o ‘ y i c h a 
Markaziy Osiyoda yetakchi 
mamlakat hisoblanadi, bu 
bitiklarning aksariyati ilgari 
o‘rganilmagan. Taqdim etilgan 
kitob-albom yirik loyihaning 
birinchi bosqichi yakunini 
o‘zida mujassamlashtirgan 
bo‘ l ib ,  key ingi  j i ld larda 
O‘zbekistonning ko‘plab 
obidalaridagi o‘rganilmagan 
b i t i k la rn i  qamrab o l i sh 
rejalashtirilgan.

T a d b i r  y a k u n i d a 
to‘plamlarni beg‘araz tarqatish 
uchun tegishli tashkilotlar, 
v a z i r l i k  v a  i d o r a l a r g a 
sert i f ikat larni  topshir ish 
marosimi ham bo‘lib o‘tdi.

Rahmatjon BOBOJONOV
(“Xalq so‘zi”).

Xalqaro turnirdan ikki oltin medal

Dunyoning sara merganlari ishtirok etgan 
mazkur turnirda O‘zbekiston terma jamoasi 
a’zosi ham sovrindorlar safidan joy oldi. Erkaklar 
o‘rtasidagi bahslarda hamyurtimiz Amirxon 

barcha raqibidan o‘zib 
ketdi. 

Ochkolar poygasida 
kumush  va  b ronza 
m e d a l l a r  i t a l i y a l i k 
sportchilar Martina Alzini 
va Valentina Zanziga 
nasib etdi.

Sp r i n t  das tu r i da  
esa vakilimizdan keyin marra chizig‘iga Alina 
Zeys (Shveysariya) va Ori Bash (Isroil) yetib 
keldi. 

Velotrek bo‘yicha “Tashkent 
City Women Professional 
Cycling Team” jamoasi 
Shveysariyadagi “Life’s An 
Omnium Madison” xalqaro 
musobaqasida ishtirok etdi.

Amirxon Sodiqov sovrindorlar safida
Shu yilning 4 — 7-aprel kunlari Turkiyaning Antaliya shahrida kamondan otish bo‘yicha 

“Kahraman bagatir spring arrows tournament — 2024” musobaqasi bo‘lib o‘tdi. 

Sodiqov Ukraina, Misr, Italiya, Niderlandiya va 
Fransiya vakillarini mag‘lub etib, bronza medal 
sohibi bo‘ldi.

“Xalq so‘zi”.

O‘zbekiston Respublikasi Vazirlar Mahkamasining  

2009-yil 24-iyundagi 177-son qarori ijrosini ta’minlash maqsadida 

“Toshkent shahar elektr tarmoqlari” MCHJ tajribali va maxsus 

litsenziyaga ega sug‘urta tashkilotlarini hamkorlikka taklif etadi.

Hamkorlik qilish istagini bildirgan barcha sug‘urta tashkilotlari 

“Toshkent shahar elektr tarmoqlari” MCHJga 5 kun muddat ichida 

o‘z takliflarini bildirishlarini so‘raymiz.   

REKLAMA

DIQQAT, E’LON!
BARCHA YURIDIK SHAXSLAR 

DIQQATIGA!

Pochta manzili:
100007, Toshkent shahri, Mirzo Ulug‘bek tumani,  

Mirzo Ulug‘bek ko‘chasi, 30-uy.

Murojaat uchun telefon: +99871 268-44-08

